Білім беру ұйымдарында «Қазіргі заманғы Қазақстан. Елбасының көшбасшылық сабақтары» деп аталатын  

жалпыреспубликалық ашық сабақты өткізу

ТҰЖЫРЫМДАМАСЫ

2019 жылы 1 желтоқсанда елімізде Қазақстан Республикасы Тұңғыш Президентінің күні атап өтіледі. Қазақстан Парламенті 2011 жылы мемлекеттік мереке – Тұңғыш Президент күнін белгілейтін Заң қабылдады.

1991 жылғы 1 желтоқсанда болған бүкілхалықтық сайлауда Нұрсұлтан Әбішұлы Назарбаев Қазақстан Республикасының Президенті болып сайланды.

Нұрсұлтан Әбішұлы Назарбаев егемен Қазақстанның демократиялық, зайырлы, құқықтық және әлеуметтік мемлекет ретінде дамуы мен көркеюіне айрықша үлес қосқан, Қазақстан мемлекеттігін құрудың бастауында тұрған көрнекті тұлға болып табылады. Тұңғыш Президент Н.Ә. Назарбаевтың сарабдал саясатының арқасында Қазақстан 20 жыл ішінде әлемдік аренада жоғары нәтижелерге қол жеткізді. 

Бірыңғай сабақ Қазақстан Республикасы Тұңғыш Президентінің күнін мерекелеуге орайластырылып, білім беру ұйымдарында білім алушылардың назарын Елбасының ерекше еңбегіне аударуға, жастардың бойында патриотизм мен азаматтық жауапкершілік сезімін орнықтыруға, сондай-ақ өзін-өзі іске асыру дағдыларын, көшбасшылық қасиеттерін дамытуға бағытталып отыр.

Тақырып: Қазіргі заманғы Қазақстан. Елбасының көшбасшылық сабақтары.

Өткізу күні: «Елбасының көшбасшылық сабақтары» барлық деңгейдегі білім беру ұйымдарында белгілі бір уақытта 2019 жылғы 29 қарашада өткізіледі.

Қатысушылар: ашық сабаққа контингентінің саны 3 162 млн оқушыны қамтитын жалпы білім беретін 6992 мектеп  қатысады.

Шақырылғандар: өңірлердің белгілі қоғам қайраткерлері шақырылуы мүмкін.

Сабақтың мақсаты:

- Тұңғыш Президент–Елбасының Н.Ә. Назарбаевтың Қазақстан Республикасының тәуелсіздігін қалыптастырудағы маңызды рөлін ашып көрсету;

- білім алушылардың сөйлеу, есте сақтау, ойлау қабілетін дамыту, ой-өрісін кеңейту; қасиетті Отанға деген шексіз сүйіспеншілікке, Тұңғыш Президент үшін мақтана білуге тәрбиелеу.

Сабақтың міндеттері:

- білім алушыларда қазақстандық патриотизмді, елдікті, ұлттық келісімді, белсенді азаматтық ұстанымды қалыптастыру;

- танымдық қабілеттерді, көшбасшылық қасиеттерді дамыту;

- патриотизм, өз елі үшін мақтана білу сезімін тәрбиелеу.

Жабдықтар мен материалдар: бейнероликті, таныстырылымды  көруге арналған жабдық, Қазақстан Республикасының рәміздері, Н.Ә. Назарбаевтың портреті, даталар жазылған плакат, Н.Ә. Назарбаевқа арналған өлеңдер мен фотографиялар көрмесі, топтарда жұмыс істеу үшін үлестірме материалдар (Н.Ә. Назарбаевтың қызметі туралы ақпарат).
Сабақтың құрылымы:

Мұғалімнің кіріспе сөзі (1,5 мин.)

І. Н.Ә. Назарбаев туралы бейнероликті немесе таныстырылымды  көру 
(5 мин).

II. Таныстырылымды (бейнероликті) талқылау – 5 мин.

III. Сыныптың/топтың/қоғамның көшбасшысы болуға қажетті тұлғалық қасиеттерін талқылау - 20 мин.

IV. Викторина (6 мин.)

V. Сабақты қорытындылау (2 мин).

Жоспарланған ашық сабаққа дейін оны өткізу түрін анықтап алу ұсынылады (төменде қараңыз); топтарға алдын ала тапсырмалар беру; таныстырылымды дайындау.

Сабақ барысы

Мұғалімнің кіріспе сөзі.

Ұсынымдар: мұғалімнің кіріспе сөзі 3 минуттан аспауға тиіс. Онда еліміздің Тұңғыш Президенті күнін мерекелеу туралы қысқаша ақпарат болуға тиіс.

Жұмыс істеу үшін сыныпты бірнеше топқа бөлу қажет. Топтарды мынадай бірнеше жолмен құруға болады: 

1) алдын ала таратылған түрлі түсті стикер бойынша (қызыл – бірінші, сары – екінші топ және т.с.с.);

2) білім алушылардың өздерінің қалауы бойынша. 

Білім алушыларды топтарға біріктірудің басқа нұсқалары да болуы мүмкін. Мұғалім бұл ұйымдастыру мәселесін өз сыныбының ерекшеліктеріне сүйене отырып шешеді.

I. Таныстырылымды (бейнероликті) көру

Ұсынымдар: 
таныстырылым (бейнеролик) 5 минуттан аспайды. Білім алушылардың жас ерекшеліктерін ескере отырып Тұңғыш Президенттің балалық шағы,мектептегі жылдары, ата-анасы, туған жері туралы сюжеттерді таңдау. Таныстырылымды (бейнероликті) көргенде алдын ала түсіндіру болмауы немесе қандай да бір түсінік берумен, репликамен үзіліс жасалмауы тиіс. Сонымен қатар, жоғарыда аталған сюжеттік желілер туралы да алдын ала айтудың да қажеті жоқ. Білім алушылар таныстырылымның сюжеттік желілерін әрдайым түсіне бермейді. Сондықтан сюжеттердің түсіндірме жазбалары болуы мүмкін. Мұғалім кіріспе сөзінде қаралатын сюжеттердің талқыланатынын және оны викторина өткізгенде пайдалануға болатынын ескертеді. 

II. Таныстырылымның идеялары мен сюжетін талқылау.

Мұғалім жетекші сұрақтар қойып, білім алушылар жауап береді.

Әрі қарай мұғалім сабақтың одан арғы құрылымын баяндап, бұл сабақтың әрбір оқушының тұлғалық жетілу үшін нақты жоспарлар құруға ерекше бастама болатынын түсіндіруі керек.

III. Сыныптың/топтың/қоғамның көшбасшысы болуға қажетті жеке қасиеттерді талқылау.

Әрбір топқа оқу плакаты немесе A3 форматындағы қағаз парағы беріледі, оның жоғарғы жағында таңдалған тақырып бойынша сұрақ жазылады (плакаттардағы сұрақтар қайталанбайды).

Үлгі сұрақтар:

1. Маған Елбасының қандай қасиеттері үлгі бола алады?

2. ХХІ ғасырда бәсекеге қабілетті болу үшін маған қандай қасиеттер қажет?

3. Мен кім болғым келеді және неге?

4. Менің қандай білімім еліме көмектесе алады?

5. Мен елімді көркейту үшін қандай өзіндік үлес қосуға тиіспін?

6. Мен Қазақстанның болашағын қалай елестетемін?
Білім алушылар берілген сұрақ бойынша өз жауаптарын, ойлары мен идеяларын жазу үшін белгіленген регламент аясында топтарда жұмыс істейді.  Әр топқа болашақта өз жауабын тез тани алуы үшін басқа топқа арналған қаламның түсінен ерекшеленетін белгілі бір түсті қалам беріледі. Жұмысқа бөлінген уақыт аяқталған соң оқушылар басқа сұрағы бар келесі плакатқа көшеді. Білім алушылар алдыңғы топтың жауаптарымен танысады және оларға келісетінін/келіспейтінін білдіріп, талқылайды: егер келіссе – оны қандай да бір таңбамен белгілейді; егер келіспесе – түсініктеме, дәлелдеме жазады. Әрі қарай білім алушылар берілген сұрақ бойынша өз ойларын жазады. Егер олардың ойлары мен идеялары алдыңғы топтың жазбаша жауаптарына үйлесетін болса, оларды стрелкамен байланыстыра алады. Әрбір топ барлық плакатпен танысқанша, әрбір сұраққа жауап бергенше «Карусель» жалғаса береді. Содан соң әрбір топ өз жауаптарын қорғайды және басқа топтардың жауаптарын талқылайды.

IV. 
Викторина.

Ұсынымдар: 

«Тұңғыш Президент – Ұлт көшбасшысы» деп аталатын шағын викторина өткізу. Топтар сұрақтарға кезекпен жауап береді, оның үстіне команданың әрбір мүшесі сұраққа өз бетінше жауап береді. Егер жауап қате болса, дұрыс жауап балын алу мүмкіндігі келесі командаға беріледі (5 мин). (1-қосымша). 

V. Сабақты қорытындылау.

Мұғалім осы ұсынымдардың басында көрсетілген сабақ идеясының (педагогикалық мақсаттың) білім алушылармен талқылау нысанасы болып табылмайтынын, бұл мұғалімге берілген нұсқау екенін есте сақтағаны жөн. 

Сабақтың мақсатын міндетті түрде айту қажет.

Сабақтың ұзақтығы – 40 минут.

Сонымен қатар мыналарды жалпы білім беретін мектептерде өткізу ұсынылады:

- білім алушылар арасында «Елбасының балалық шағы», «Қазақстан Республикасының Тұңғыш Президенті Н.Ә. Назарбаевтың кіші Отаны»; «Қазіргі заманғы көшбасшының балалық шақтағы армандары»; «Көшбасшының жолы» деген тақырыптарда үздік шығармалар конкурстары;

- Қазақстан Республикасы Тұңғыш Президентінің мұраларын (Тұңғыш Президенттің еңбектерін) зерделеу бойынша зерттеу жұмыстары мен ғылыми жобалардың конкурстары;

- «Нұрсұлтан Әбішұлы Назарбаев – Қазақстан Республикасының Тұңғыш Президенті» атты бейнесюжеттердің конкурсы;

- Қазақстан Республикасының Тұңғыш Президенті – Елбасы 
Н.Ә. Назарбаев туралы кітаптардың көрмелері;

- жыл сайынғы мектепішілік Назарбаев оқулары.

Сабақтың өткізілетіні туралы ақпаратты әлеуметтік желілерге, мектептердің сайттарына орналастыру, сондай-ақ барлық білім беру ұйымдарының сайттарында Қазақстан Республикасының Тұңғыш Президентіне арналған тұрақты негіздегі парақтың ашылуын ұйымдастыру қажет.

Пайдалануға ұсынылатын кітаптар тізімі

1. Біздің Президент. Деректі повесть: орта және ересек мектеп жасындағы балаларға арналған. / Қасымбеков М.Б., Молдағаринов А.М., Хасенов Е.Ә. – Алматы: Алматыкітап баспасы, 2015 – 204 бет.

2. Н.А. Зенькович, Назарбаевтай болғым келеді. Президенттің балалық шағы туралы әңгімелер. – Кіші және орта жастағы балаларға арналған. – «Алматыкітап» баспасы, 2018 – 124 бет.

1-қосымша

1. Н.Ә. Назарбаев қашан дүниеге келген? (1940 жылғы 6 шілде)

2. Н.Ә.Назарбаевтың еңбек жолы басталған қала? (Теміртау)

3. Қазақстан Республикасының негізгі заңы? (Конституция)

4. Н.Ә. Назарбаевтың Қазақстан Республикасының Президенті болып алғашқы рет сайланған күні? (1991 жылғы 1 желтоқсан).

5. Қазақстан Республикасының Тұңғыш Президенті – Елбасы қай спорт түрлерімен шұғылданады? (Теннис, гольф, шаңғы)

6. Қазақстан Республикасы Президентінің резиденциясы қалай аталады? (Ақорда)

7. Н.Ә. Назарбаевтың балалық шағына арналған фильм қалай аталады? (Балалық шағымның аспаны)

8. Қазақстан Республикасы Әнұранының авторлары (Н.Ә. Назарбаев, 

Ж. Нәжімеденов)

1-кейс

«Әлем мойындаған көшбасшылық»

Мақсаты: Елбасының еңбек жолын оқушыларға таныстыру арқылы олардың білімге құштарлығын ояту, адам бойындағы жақсы қасиеттерді дарыту, жетістікке жету жолдарын көрсету, еңбексүйгішттікке баулу.

Сабақ түрі: Топтық жұмыс

Мұғалімнің негізгі функциясы ол бағыттаушы, сабақ үстіндегі процесті ұйымдастырушы, ой қозғаушы. Оқушылардың пікірін қолдап, тақырыптың аясында сұрақтар қойып, қорытындылап отырады. Сыныпта дисскусиялық жағдай орнатып, сол арқылы оқущылардың қызығушылығын оятуға, белсенділігін арттыруға тырысады. Берілген оқиғалардан өз білімдерін пайдалана отырып, шешу жолдарын ұсынуға бағыттау, сол арқылы Елбасымыздың ерең еңбегін атап өту. Ұлтжандылыққа, көшбасшылыққа, кең ауқымды ойлай білуге үйрету.

САБАҚ БАРЫСЫ:

1 КЕЗЕҢ (5 минут)

 Бастапқы кезеңде мұғалім оқушыларды топқа бөліп, мәтіндерді үйлестіреді. Әр топ өзі таңдаған мәтін бойынша жұмыстанады. Мұғалім оқушыларға кітаптар жинағымен танысуға шақырады, сол арқылы  негізігі ойды немесе бүгінгі тақырыпты анықтауды ұсынады.  

ІІ КЕЗЕҢ (20 минут)

Оқушыларға мәтінмен жұмыстану кезінде төмендегі сұрақтар аясында зерттеу жұмыстарын жүргізу ұсынылады. Оқушылар топтық жұмыстану кезінде өз ролдерін бөліп алады. Мұғалім оқушылардың пікірі аясында қосымша сұрақтар қойып, ойларын қорытындылап, баға беріп отыруға және оқушылардың өздеріне кері байланыс жасауға мүмкіндік жасап отырады.   Оқушылар ролдік ойындар арқылы осы мәселелерді шешеді.

№ 1. Біз өз жолымызбен – қазақстандық даму жолымен жүреміз

Қазақстандағы тұңғыш бүкілхалықтық президент сайлауы 1991 жылы 1 желтоқсанда өтті. Бұл – Кеңес Одағының ақтық демі таусылар кездің қарсаңы болатын, оның экономикасы да біржола күйреп жатты. Қараша айында сайлаушылармен кездескенде проблемалардан қашқақтауға тырысқан жоқпын, популистік уәделер де бермедім, керісінше адамдармен ашық әңгімелестім. Сайлаушыларыма елді ауыр сынақтар күтіп тұрғанын, одан қалайда өту керектігін, себебі тәуелсіздік пен игілікке жетудің ептеп айналып өтетін басқа жолы жоқтығын түсіндірдім. Сайлау учаскелеріне 8 681 276 адам келді. 98,8 процент дауыс алған сәтте мен елдің президентін ғана емес, болашаққа баратын жолын таңдап, менің маңайыма ұйысқан еліммен бірге айтып тіл жетпейтін тұтастықты сезіндім. 10 желтоқсан күні Алматыдағы Республика сарайында Қазақстан Республикасы Президентінің ант беру салтанаты өтті. «Біз дербес өмір сүретін жағдайдамыз» – менің ұлықтау салтанатындағы негізгі сөзім осы болды.
Тапсырма: Берілген мәтінде оқиға қандай тарихи кезеңдермен тұспа-тұс келді? Қандай мәселені атап өтер едің? Еліміздің қазіргі жағдайы үшін қандай маңызыд қадамдар жасалды? 

№ 2. Барлығы дәл осылай болған...

Дағдарыстың басталуымен тұтыну нарығынсыз, шикізатсыз және айналым қаржысынсыз қалған көптеген қазақстандық кәсіпорындар өндірісті қысқартуға, тіпті жұмысты тоқтатуға мәжбүр болды. Ресейден сода жеткізу тыйылғаннан кейін Ақтөбе хром бірлестіктері зауыты өнім шығаруды қысқартты. «Казстройполимер» шикізатсыз қалғандықтан, ол да тоқтады. Шина корды жеткіліксіз болуынан «Шымкентшина» тоқтап тұрды. Ресейлік коксқа тәуелді «Карбид», «Фосфор», «Химпром» жұмысын тоқтатуға жақын еді. Қарағанды металлургия, Өскемен қорғасын-мырыш және Лениногор полиметалл комбинаттары арагідік жұмыс істеп тұрды. Өз еңбек жолын домна өндірісінен бастаған маған қалыптасқан жағдай өте қатты әсер етті. Сондықтан бүкіл күш-жігерімді салып, өндірістік апаттың алдын алуға, өндіріс пен жұмыс орындарын сақтап қалуға тырыстым. Алайда республикалар арасындағы шаруашылық байланыс бірінен соң бірі үзіліп жатты. Әрі бұл процестің тоқтамайтыны да белгілі болып қалған еді. Осылайша, 1993 жылы 114 мың адам жұмыс істейтін қазақстандық 130 ірі кәсіпорынның біразы жұмысын толығымен немесе жартылай тоқтатты

Аса күрделі жағдайға қарамастан, мен қашанда адамдармен ашық әңгімеден бас тартқан емеспін. Жұмыстың жоқтығы мен ақшаның тапшылығынан өмірден түңілген адамдармен сөйлестім. Ондай кездесулер еліміз бойынша жасаған сапарларымда, кәсіпорындарда немесе көшеде, кез келген жерде болып жататын. Мен әркіммен сөйлесіп, бірде-бір адамның мұң-зарын ескерусіз қалдырмауға тырыстым, әркім үшін дұрыс шешім іздеп таба білдім, қиындықтардың артта қалатыны туралы отандастарымның жүрегіне үміт отын жақтым. 

Тапсырма: Қандай проблемаларды көріп тұрсын? Мәтінде кейіпкердің бойындағы қандай қасиеттер оның осы мәселелерді шешуге оң ықпалын берді? Еліміздің қазіргі жағдайы үшін қандай маңызды қадамдар жасалды? 

№ 3. Шетелдік инвестициялар және өнеркәсіптің қайта өрлеуі

1990 жылдары қазақстандық бизнесмендер ірі кәсіпорындардың тиімді жұмысына жауап бере алатын толыққанды инвестор бола алмады. Оларда жеткілікті қаржылық капитал да, технологиялар да, кадрлар да, тәжірибе де, халықаралық байланыстар да, тұтыну арналары да болған жоқ.
Ірі шетелдік бизнесті ауқымды инвестицияларға өте мұқтаж қазақстандық өнеркәсіп жобаларына тарту үшін, шынында да, үлкен күш-жігер керек болды. Бірінші кезекте, ол Атырау облысындағы Теңіз мұнай кен орнына байланысты еді. 

Теңіздегі америкалық әріптестермен келіссөз 1980 жылдардың өзінде басталған: КСРО-да осыншалықты күрделі кен орнын игеруге қажетті технология болмады. Дегенмен кеңестік құрылымдар Қазақстанды келіссөз процесіне тартуға асықпады. 1990-шы жылдардың басында ахуал өзгеріп, көптеген ресейлік өндіруші компаниялар өз үкіметіне қысым жасап, Теңізді игеруге біздің елімізбен келісім жасауға тырысты.

Тапсырма: Қандай проблемаларды көріп тұрсын? Елбасы бұл мәселені шеше алды ма? Қазіргі таңда еліміздің өнеркәсіп саласы қандай қарқында жұмыс істеуде? Еліміздің болашағы үшін қандай маңызды қадамдар жасалды? 

ІІІ КЕЗЕҢ. (7 минут)
Мұғалім бүгінгі сабақты қорытындылайды. Сабақтың басындағы мақсатқа қайта оралады. Елбасымыздың өмірбаянынан маңызды мәліметтерді атап өтеді. Кері байланыс жасайды. Тұңғыш президенттің еліміздің дамуына қосқан үлесін атап өтеді. 

2-кейс

«Елбасының дара жолы»

Мақсаты: Елбасының өмір жолын оқушыларға таныстыру арқылы олардың білімге құштарлығын ояту, адам бойындағы жақсы қасиеттерді дарыту, жетістікке жету жолдарын көрсету, еңбексүйгішттікке баулу.

Сабақ түрі: Топтық жұмыс


Мұғалімнің негізгі функциясы ол бағыттаушы, сабақ үстіндегі процесті ұйымдастырушы, ой қозғаушы. Оқушылардың пікірін қолдап, тақырыптың аясында сұрақтар қойып қорытындылап отырады. Сыныпта дисскусиялық жағдай орнатып, сол арқылы оқущылардың қызығушылығын оятуға, белсенділігін арттыруға тырысады.

САБАҚ БАРЫСЫ:

1 КЕЗЕҢ (5 минут)

 Бастапқы кезеңде мұғалім оқушыларды топқа бөліп, мәтіндерді үйлестіреді. Әр топ өзі таңдаған мәтін бойынша жұмыстанады. Мұғалім оқушыларға мәтінмен танысуын сұрап, негізігі ойды немесе бүгінгі тақырыпты анықтауды ұсынады.  

ІІ КЕЗЕҢ (20 минут)

Оқушыларға мәтінмен жұмыстану кезінде төмендегі сұрақтар аясында талдау жұмыстарын жүргізу ұсынылады. Оқушылар топтық жұмыстану кезінде өз ролдерін бөліп алады. Мұғалім оқушылардың пікірі аясында қосымша сұрақтар қойып, ойларын қорытындылап, баға беріп отыруға және оқушылардың өздеріне кері байланыс жасауға мүмкіндік жасап отырады.

Тапсырма:

1. Берілген мәтінде негізгі ақпарат не деп ойлайсыз? (өзіндік пікірінді 
білдір)

2. Мәтіндегі кейіпкердің басты қасиеттері оның тұлғалық образын ашады 
ма? Өзіңіздің бойыңыздағы бар немесе болғанын қалайтын қасиеттерді байқадыңыз ба? (аргументтер жинап, фактілермен дәлелде)

3. Сіздің ойыңызша жетістікке жету жолы бұл мәтін арқылы көрініс таба 
білді ме? Сіз өз мақсатыңызға жету үшін қандай әрекеттер жасап жатырсыз және ол осы мәтінде байқалды ма? ( салыстыру және анализдеу, жағдайға баға беру)

№ 1. Балалық шақтың іздері

Отбасында Сұлтан деп аталған ұланның балалық шағы соғыстың  сұрапыл жылдарына және соғыстан кейінгі ауыр кезеңге тұспа-тұс келді. Бала Нұрсұлтан өз әкесінің ешқашан қол қусырып қарап отырмағанын көріп, оған үнемі көмектесуге ұмтылды.

Бірде Әбіш үйге арнайы жер аударылған балқарлар отбасын ертіп келді. Назарбаевтар отбасы оларды шаңырағына паналатты, жұмысқа тұруына көмектесті. Ал Әбіш Назарбаев балқарлармен тез тіл табысып, олардың тілін үйреніп алды.
Көп ұлт мекендеген Шамалған тұрғындары ауызбіршілікте тіршілік етті. Ешкім ұлтқа бөлінген жоқ. Нұрсұлтан Назарбаев кейінірек кітаптарының бірінде сен қазақсың ба, украинсың ба, чешен әлде неміссің бе, балалардың арасында оны ешкім де есіне алмайтыны туралы жазды: «Егер қазақ үйіне месхеттік түріктің баспанасы жапсарлас салынып, ал келесі үйлерде Богдан, Рихард, Олег тұрып жатса, қайтіп бөлінеді...». Ұлдар жағы тек тұрған көшелеріне қалай топтасатын. Көше-көшеге бөлініп, төбелескен кездері де болды. Бірақ достық пен өзара көмек өмір салтына айналған еді.  

№ 2. Болашаққа бастар жол

Қаскелеңдегі Нұрсұлтан бітірген орта мектептің оқу ісінің меңгерушісі Сейітхан Исаев жас ұланның білімге құштарлығын және ақылдылығы мен алғырлығын бірден байқайды. «Ол ең үлгілі оқушы болды. Сабақты ұйып тыңдайды, оқу бағдарламасынан тыс сұрақтар да қояды. Мұғалімнің әр сөзіне мән береді. Кітаптан бас көтермейтін, үнемі оқып отыратын». Нұрсұлтанның балалық және жастық шағы ұзаққа созылған жоқ.  Мектепті бітіріп, 18-ге таяған Нұрсұлтан өз қатарластарының арасында терең білімімен, ой-өрісінің кеңдігімен ерекше көзге түсті. Тынымсыз еңбек, спортпен жүйелі айналысу оны тығыншықтай етіп, шыңдап шығарды. Ол құрбы-құрдастарына қарағанда әлдеқайда ересек сияқты көрінетін. Бірақ оны ерекшелеген басты нәрсе – пікір айтудағы және әрекет етудегі дербестік пен жетекшілікке тұрақты ұмтылыс еді. Ол құрбы-құрдастарымен алғаш танысқан сәттен бастап, тіл табысып кете беретін. Өз ортасының ұйтқысы және қоғамдық ұйымдастырушысы болды. Әзіл-қалжыңға бейім болды, әнді жақсы айтатын, елдің көңілінен шығып, өз ортасын тез үйіріп әкете білді.

№ 3. Білім мен біліктілік

Теміртауға келген соң, ол болашақ металлург ретінде Украинаға, Днепродзержинск қаласындағы Днепр металлургия комбинаты жанындағы кәсіптік-техникалық училищеге оқуға жіберілді.
1959 жылы Нұрсұлтан Назарбаев Кәсіподақтардың бүкілодақтық орталық кеңесі (ВЦСПС) ұйымдастырған жарыста жеңімпаз атанды. 
Сөйтіп, ол училище бітіргенде металлургтің қиын да күрделі мамандығын игеріп қана қоймай, Украинаның спорт шебері атанды.  Табандылығы мен қайсарлығы өзі таңдаған мамандық бойынша барлық пәнді үздік игеруге жол ашты. Сондай-ақ, жас Назарбаев оқу бітіретін кездегі біліктілік емтихандарынан үздік баға алып, «домна пешінің сегізінші разрядты екінші горновойы» куәлігін иеленді. 

№ 4. Кемел тұлға

Теміртауға оралғаннан кейін Нұрсұлтан Назарбаев өмірбаянының «жалынды» кезеңі басталды. 1960 жылы 3 шілдеде сол кезде Қазақстан мен Орталық Азиядағы алғашқы және бірден бір домна пеші іске қосылды. Бұл Қазақстан Магниткасы – Қарағанды металлургия зауытының өмірге келген күні болып саналады. Қазақстанның алғашқы шойынын қорытуға тәжірибелі шеберлермен бірге жас металлург Назарбаев та қатысты.   Ол «Қарметте» басқа да тектес мамандықтарды игеріп, құю машинасының шойыншысы, домна пешінің горновойы, домна цехының дипетчері, газшысы болып жұмыс істеді. Жұмыс өте ауыр еді, кейбіреулер алапат ыстық пен қиындықта шыдамай, есінен танып, мұрындарынан қан саулап жататын. Көптеген жастар осыған төзе алмай, кетіп қалды. Бірақ Назарбаев олардың қатарынан емес еді. Ол бәріне шыдауға ант берді және шыдай біліп, жұмысты дөңгелентіп әкетті. Онымен бірге қиындықтарға төтеп берген жолдастары Төлеген Юсупов пен Болат Кәрімов те жоғары білікті металлургтерге айналды.
№ 5. Ұлт көшбасшысы

Өміріндегі бетбұрысты сәт оның 1972 жылы өзіне етене жақын Қарағанды металлургия комбинатында партия комитетінің хатшысы лауазымына тағайындалуы болды.Нұрсұлтан Назарбаев 1979 жылы Қазақстан Компартиясы Орталық Комитетінің хатшысы болды. 1984 жылы 44 жасында Қазақ КСР Министрлер Кеңесінің Төрағасы болып тағайындалды. Қазақ КСР Компартиясының Орталық Комитеті 1989 жылғы 22 маусымда  бірінші хатшы лауазымына Нұрсұлтан Назарбаевты сайлады. Қазақ КСР Жоғарғы Кеңесі 1990 жылғы 24 сәуірде Қазақ КСР Президенті лауазымын белгіледі.

1991 жылғы 1 желтоқсанда республика президентінің алғашқы бүкілхалықтық сайлауы өтіп, оның барысында Назарбаев сайлаушыларының толық қолдауына ие болды.

1991 жылғы 16 желтоқсанда Қазақ КСР Жоғарғы Кеңесі республиканың мемлекеттік тәуелсіздігін жария етті. Нұрсұлтан Назарбаев тәуелсіз Қазақстан  Республикасының Президенті қызметіне кірісті.

Қазақстан Республикасының қайта қабылданғанКонституциялық заңы негізінде 2010 жылы 15 маусымда Қазақстан Республикасының Президенті Нұрсұлтан Назарбаевқа Елбасы (Ұлт Көшбасшысы) мәртебесі берілді.

ІІІ КЕЗЕҢ. (7 минут)
Мұғалім бүгінгі сабақты қорытындылайды. Сабақтың басындағы мақсатқа қайта оралады. Елбасымыздың өмірбаянынан маңызды мәліметтерді атап өтеді. Кері байланыс жасайды. Тұңғыш президенттің еліміздің дамуына қосқан үлесін атап өтеді. Әр оқушыға SWOT талдау жасау ұсынылады. 

«..Қайырымдылық – қазақ халқының дәстүрі »

Н.Назарбаев

3-кейс

«Н.Назарбаев. Қайырымдылық қадамдары»

Мақсаттары:

-  оқушылардың санасында «қайырымдылық» ұғымын қалыптастыру;

- белгілі қайырымдылық жасаушылардың іс-әрекеттері туралы түрлі ақпаратты талдау білігін дамыту;

- білім алушыларды Тұңғыш Президент-Елбасының қайырымдылық идеялары мен үлгілерінде тәрбиелеу.

Өткізу формасы: пресс-конференция - сабағы
Бірнеше оқушы пресс-конференция өткізуге дайындалады, сынып оларға сұрақтар қояды, арнайы сайланған алқалар қазысы әр сұраққа және әр жауапқа балл қояды.

Сабақты өткізуге келесі құралдар мен материалдар қажет: бейнеролик, презентациялық материал, музыкалық орталық, фондық музыка, тақтада толтырылмаған дөңгелек сызба-нұсқалар, «Қайырымдылық туралы» Қазақстан Республикасының 2015 жылғы 16 қарашадағы № 402-V Заңының мәтіні, таза қағаз парақтары.

Сабаққа дейін қатысушылардың жұмыс тобын құру қажет. Әр топ екі тапсырмадан орындайды: өз қайырымдылық эмблемасын ойлап табу, бейнелеу және түсіндіру; Н.Назарбаевтың қайырымдылық іс-әрекеттері туралы хабарламалар дайындау.

САБАҚТЫҢ БАРЫСЫ. 

I КЕЗЕҢ (5 минут). .

Педагог «Қайырымдылық туралы» Қазақстан Республикасының 2015 жылғы 16 қарашадағы № 402-V Заңы туралы қысқаша ақпарат береді.

Бейнеролик/презентация қарау ұсынылады.

II КЕЗЕҢ (10 минут).
Мысал ретінде педагог Тұңғыш Президент-Елбасы Нұрсұлтан Назарбаевтың Қытайға сапары кезінде алған «Жібек жолы» бейбітшілік сыйлығының қаражатын Аружан Саинның қайырымдылық және мемлекеттік тілді дамыту қорларының әрқайсысына 300 мың доллардан бергені туралы әңгімелейді.

«Бұл қаражат, әрине, барлық түйткілді шешпейді. Бірақ оның берілуі біздің қоғамды қайырымдылыққа көбірек көңіл бөлуге үндейтін белгі болып саналады, өйткені қоғам қайырымдылыққа ерекше көңіл бөлуі тиіс», - деді Н.Назарбаев.

Нұрсұлтан Назарбаев осындай әлеуметтік маңызды бағыттармен айналысатын қорларға барлық қоғамның қолдауы қажет екенін атап көрсетті. «Бұл істі қолға алып отырғандықтарыңыз Сіздердің мейірімділіктеріңізді көрсетеді, өз қаражаттарын балаларға көмек көрсетуге бере алатын біздің азаматтарымыздың назарын аударатын іс. Сонымен қатар, біз аурудың пайда болу себептерін анықтауымыз және олардың таралуының алдын алуымыз керек» - деді еліміздің Тұңғыш  Президенті – Елбасы.

Нұрсұлтан Назарбаев сондай-ақ мемлекеттік тілді дамыту ел болашағы үшін маңызды мәнге ие екенін атап өтті.

«Бұл мәселе тез шешіле қоюы мүмкін емес, ұзақ уақыт жұмыс жүргізген жөн. Мұны өскелең ұрпақтан бастау қажет. Тілдің дамуына жан-жақты көмек көрсету керек. Зиялы қауымды тартып, өзекті шығармаларды талқылау, тілді үйренудің жаңа әдістерін ілгерілету маңызды», – деді Тұңғыш Президент – Елбасы.

Елбасы қоғамдық бірлестіктер жұмысының әлеуметтік тұрақтылық үшін айрықша маңызы бар екенін, ол мемлекеттің басымдығы бар бағыттарына сай келетінін атап өтті. 
«Қоғамның әл-ауқаты неғұрлым жоғары болған сайын, ол мұқтаждарға, соның ішінде науқас балаларға, мүмкіндігі шектеулі азаматтарға, зейнеткерлерге соғұрлым көбірек көмектесетін болады. Қазақстанның балалары ата-анасы бола тұрып, балалар үйінде тәрбиеленбейтіндей, ал балалары бар ата-аналар қарттар үйіне түспейтіндей жағдай жасау маңызды. Осының барлығы үшін қоғам мен мемлекет бірлесіп жұмыс істеуі керек. Сіздер сияқты энтузиаст жандар елдің табысты дамуы мен оның болашағы үшін өте қажет», – деді Нұрсұлтан Назарбаев.

Қайырымдылықіс-әрекеттерінің мақсаттарымен таныстыруды топтық формада ұйымдастырған дұрыс болады. Сабаққа дейін қалыптастырылған топ жұмысытың алдында өзін таныстыру жасайды (5 минут), оның барысында әзірленген қайырымдылық эмблемаларын көрсетеді.

Топтық жұмысқа бағыт: әр топқа «Қайырымдылық туралы» Қазақстан Республикасының Заңын оқып шығу және қайырымдылық қорлары қандай мақсатпен құрылады? сұрағына жауап беру қажет. Жұмыстан кейін талқылау ұйымдастырылады.

«Қайырымдылық» сызба-нұсқасын ұжымдық толтыру.

[image: image1]
Қазақстан Республикасының Тұңғыш Президенті-Елбасының қайырымдылық шаралары туралы мысалдар келтіріледі, қазақстанның белгілі қайырымдылық жасаушылары туралы ақпарат беріледі.

Оқушылар Н.Назарбаевтың қайырымдылық шаралары, Қазақстанның белгілі меценаттары туралы бірнеше хабарлама әзірлейді.

«Қайырымдылық адресаттары» сызба-нұсқасын ұжымдық толтыру.

III КЕЗЕҢ (15 мин).

Сабақтың соңында педагог жұмыстың жалпы қорытындысын жасайды.

Оқушылар өздері әзірлеген қайырымдылық жобасын ұсынады.

Талқылауға арналған сұрақтар:

1. Қайырымдылық дегеніміз не?

2. Қайырымдылықтың мәні неде?

3. Қайырымдылықтың мақсаттары қандай?

4. Қайырымдылық қашан пайда болды?

5. Қайырымдылықпен кім айналысты және айналысып келеді?

6. Қазақстандық белгілі қайырымдылық жасаушылардың тегі және есімдері.
«…Жас ұрпаққа қамқорлық  қашанда менің саясатымның басты мағынасы болған»

Н. Назарбаев

4-кейс

«Елбасы және «Қамқорлық» жобасы»

Мақсаты мен міндеттері:  

· білім алушыларда «қамқорлық», «ерекше білім беру қажеттіліктері», «инклюзия» түсініктерін қалыптастыру;

- білім алушыларды Елбасының қамқорлық, жақсылық және толеранттылық идеялары мен өнегелері негізінде тәрбиелеу;

- әлеуметтік жобаны үлгілеу әдістерін үйрету; 

- жасайтын ісіне, әлеуметтік құндылықтарға және қоғам мен ұжымның жалпы мақсаттарына құрметпен қарауға тәрбиелеу. 

Өткізу формасы: ІСКЕРЛІК ОЙЫН
Сабақты өткізу үшін келесі жабдықтар мен материалдар қажет: бейнеролик (Қазақстан Республикасы Тұңғыш Президенті – Елбасы Қорының «Қамқорлық» жобасы туралы ақпарат), «Ерекше білім берілуіне қажеттіліктері бар балалар» тақырыбындағы презентация, постерлер. 

Сабақ басталғанға дейін оқушылардың жұмыс топтарын құру қажет. Әрбір топ бір тапсырманы орындайды: өз әлеуметтік жобасын ойлап табу, түсіндіру және қорғау. 

Сабақ барысы

I КЕЗЕҢ (5 минут)

Педагог Қазақстан Республикасы Тұңғыш Президенті – Елбасы Қорының ерекше қажеттіліктері бар балаларды қолдауға бағытталған «Қамқорлық» жобасы туралы қысқаша ақпарат береді. 

Қазақстан Республикасы Тұңғыш Президенті – Елбасы Қоры Елбасы –Н.Ә. Назарбаевтың тапсырмасымен «Қамқорлық» жаңа бастамасын жүзеге асыру бойынша жұмысты бастады. Бұл жоба ерекше қажеттіліктері бар балаларды қолдауға бағытталған. Қордың мәліметтері бойынша, Қазақстанда 86 мың мүгедек және 156 мың ерекше білім берілуіне қажеттіліктері бар балалар өмір сүруде. Қор мамандары жүргізген талдау жұмыстары нәтижелері бойынша балалардың көбі оңалтуды қажет етеді. Оларға көбіне нерв жүйесі зақымдалған, тірек-қимыл аппараты бұзушылықтары бар және өзге де күрделі патологиялары бар балалар жатады. Сол себепті бүгінгі таңда ҚР Тұңғыш Президенті – Елбасы қоры мемлекеттік, коммерциялық және қоғамдық институттардың күшін біріктіре отырып, ерекше қажеттіліктері бар балалардың дамуы мен өмір сүруі үшін жағдайларды одан әрі жетілдіру бойынша, яғни осындай балаларға қолдау көрсету жүйесін жаңғырту бойынша жұмыс жасауда. 

Ерекше қажеттіліктері бар балаларды әлеуметтендіру, олардың ауруларының алдын алу, жағдай жасау, мүгедектер санын азайту бойынша бастапқы шаралардың бірі ретінде бірінші кезеңде ҚР Тұңғыш Президенті – Елбасы қоры қолданыстағы инфрақұрылым базасында сегіз оңалту орталығын ашуға қолғабыс етеді.  

Мұндай орталықтар әсіресе Нұр-Сұлтан, Тараз, Түркістан, Семей, Қостанай, Орал, Атырау және Талдықорған қалаларында қажет. Елбасы тапсырмасы  бойынша қажетті жабдықтармен жарақтандыруды «Самұрық-Қазына» ұлттық әл-ауқат қоры» АҚ өз міндетіне алды. ҚР Тұңғыш Президенті – Елбасы қоры шоғырландырылған электронды платформаны құруда қолғабыс етуді және мамандарды оқытуды өз міндетіне алды.  
(https://liter.kz/society/welfare/6364-proekt-qamqorlyq-v-pomoshch-detyam-s-osobymi-potrebnostyami-zapuskaet-fonda-pervogo-prezidenta-rk/).
Бейнероликті қарау ұсынылады («Хабар» телеарнасындағы жоба туралы бейнеролик) https://www.youtube.com/watch?v=Kqie_dzGHT8) 
II КЕЗЕҢ (25 минут)

Үлгі ретінде мұғалім Н. Назарбаевтың балалар құқығын қорғауға қатысты өзге де жобалары жөнінде ақпарат береді. 

Тәуелсіздік алғаннан бері Қазақстанда балалар құқығын қолдауға бағытталған 13 халықаралық құжат бекітілген. «Балалар – қоғамымыздың ең әлсіз және қорғансыз бөлігі және олар құқықсыз болуға тиіс емес. Біздің топырағымызда туған кез келген сәби – қазақстандық. Және мемлекет оны қамқорлығына алуға тиіс» (Елбасының «Қазақстан – 2050» стратегиясындағы сөзі).

БҰҰ-ның «Бала құқықтары туралы» Конвенциясына қосылған сәттен бастап Қазақстан балаларды тиісті құқықтық қорғау бойынша жұмысты күшейтті. Еліміз БҰҰ-ның бала құқықтарын қорғау бойынша комитетінің ұсыныстарын жүйелі түрде орындауда.  

Мемлекет тарапынан балалардың жақсы әрі жайлы өмір сүруі үшін барлық жағдайдар жасалуда. Бүгінгі таңда республикамызда бала құқықтарын қорғау бойынша нормативтік-құқықтық құжаттардың қажетті базасы бар, балаларды оқыту мен тәрбиелеудің түрлі ұйымдары қызмет етуде, балаларды психологиялық, педагогикалық, құқықтық, медициналық қорғау бойынша қызметтер жұмыс жасауда. Жыл сайын балаларға білім беру, олардың денсаулығын сақтау, әлеуметтік және мәдени қамсыздандыруға бөлінетін бюджеттік қаражаттар мөлшері артуда. 

Сонымен қатар мұғалім балаларға инклюзивті білім беру, ерекше білім берілуіне қажеттіліктері бар балалар жөнінде түсінік береді (слайд).

Содан кейін класс топ бойынша (сабаққа дейін бөлініп қойған) өздерінің әлеуметтік жобаларын әзірлейді. 


Топтарға қойылатын талап: «Қазақстан Республикасының баланың құқықтары туралы» ҚР заңының 4-бабымен танысу және «Ерекше қажеттіліктері бар балалардың құқықтарын жақсарту бойынша не істеуге болады?» сұрағына жауап беру (4-бап. Тегiне, нәсiлiне және қай ұлтқа жататындығына, әлеуметтiк және мүлiктiк жағдайына, жынысына, тiліне, бiлiмiне, дiнге көзқарасына, тұрғылықты жерiне, денсаулық жағдайына, балаға және ата-анасына немесе басқа заңды өкілдерiне қатысты өзге де мән-жайларға қарамастан, барлық бала тең құқыққа ие).  


Талқылау аяқталған соң мұғалім ерекше қажеттіліктері бар балалардың құқықтарын жақсарту бойынша әлеуметтік жоба әзірлеуге тапсырма береді.


Әрбір топ өздерінің презентацияларын ұсынады. Презентацияда өздері әзірлеген әлеуметтік жобаларды көрсетеді. 


Білім алушылар жоспар құрып, өз жобаларының жалпы сипаттамасын постерде ұсынып, оны қорғайды. 


Спикер функционал рөлін атқарады, көшбасшы позициясын ұстанады, топ деңгейінде талқылауды ұйымдастырады, топтың жалпы пікірін қалыптастырады. 


Оппонент талқылау кезінде ұсынылатын позицияларды мұқият тыңдап, олар бойынша сұрақтарды дайындайды. 

Сарапшы өз тобының ұсынылатын позициясы бойынша пайымды пікір әзірлеп, өзге топтардың ұсынатын позицияларымен салыстырады. 

Әрбір топ берілген уақыт ішінде шығармашылық тапсырманы талқылайды. Бұл кезеңнің міндеті – шығармашылық жұмыс бойынша топтық ұстанымды қалыптастыру. 

Топтық жұмысты ұйымдастыру шарттары

Тапсырманы топпен орындау, топаралық дискуссия, нәтижелерді қорғау, сарапшылар жұмысы.

Спикер, оппонент немесе сарапшы  болуына қарай әрбір топтың ұсынатын пікірлері тыңдалады. 

Әрбір пікірден соң оппоненттер сұрақ қойып, сол позициядағы авторлардың жауаптары тыңдалады. 

Соңында шығармашылық жұмыс бойынша ортақ ұстанымды білдіретін жалпы пікір қалыптасады. 

III КЕЗЕҢ (10 минут)

Сабақты қорытындылау, нәтижелерді талдау, рефлексия, бағалау және өзін-өзі бағалау, ұсынымдар. 

Сарапшылар ұсынылған жобалар бойынша пайымды пікірлерін білдіреді, оқушылар өз пікірлерін айтады. 

Мұғалім шығармашылық тапсырманы орындау бойынша, проблеманы шешу жолдарының тиімділігі бойынша топтарға қатысты пайымды пікірін білдіреді. 

Сабақ соңында педагог сабақтың жалпы қорытындысын шығарады. 

Білім алушылар үздік әлеуметтік жобаны таңдайды.

Талқылауға арналған сұрақтар:

1. Қамқорлық сөзінің мағынасын қалай түсінесіз? 

2. Елбасының «Қамқорлық» жобасының мақсаты қандай?

3. Тұңғыш Елбасы қорының басқа да қандай жобалары туралы білесіз?

4. Толеранттылық дегеніміз не?
 «Әртүрлі мәдениет пен тіл өкілдері болғанымызбен, 
бәріміз бір Қазақстанның балаларымыз»

Н. Назарбаев

5 - кейс

«Н. Назарбаев. Қазақстан халқы Ассамблеясы»

Мақсаты мен міндеттері:

- Қазақстан халқының ұлттық мәдениетін, тілдері мен дәстүрлерін жан-жақты дамыту;

- Елбасы Н. Назарбаевтың бірлік, келісім және толеранттылық идеяларына білім алушыларды тәрбиелеу;

- рухани бірлік идеяларын қалыптастыру мен тарату, халықтар достығы мен ұлтаралық келісімді нығайту және сақтау;

- білім алушыларды бір-біріне толеранттылық қарым-қатынасқа тәрбиелеу.

Өткізу формасы: Шығармашылық тапсырма
Сабақ өткізу үшін келесі жабдықтар мен материалдар қажет: елорда, Бейбітшілік және келісім сарайы туралы бейнеролик, «Қазақстан халқы Ассамблеясы» тақырыбына презентация, фондық музыка, «1995 жылғы                       1 наурызда Қазақстан халқы Ассамблеясы Тұңғыш Президент Н. Назарбаевтың бастамасымен құрылған» деген мәтіні бар плакат, Бейбітшілік және келісім сарайының суреті, таза ақ парақтар.

САБАҚ БАРЫСЫ

I КЕЗЕҢ (5 минут)

Сабақтың басында педагог елорда, Бейбітшілік және келісім сарайы туралы бейнеролик көруді ұсынады (https://www.youtube.com/watch?v=OH7R5cYXGEQ).

II КЕЗЕҢ (20 минут)

Педагог түсіндірулер мен түсініктемелермен бірге «Қазақстан халқы Ассамблеясы» тақырыбы туралы презентацияны көрсетеді. Презентация барысында педагог жеке және жұптық жұмыстарға қатысты келесідей сұрақтар қояды:

1. Бейбітшілік және келісім сарайы туралы не білесіз?

2. Неге бұлай аталды?

3. Бұл ғимараттың қызметі қандай?

4. Ассамблея туралы не білесіз?

5. Ол не үшін құрылды?

6. Ассамблея қандай құндылықтарды жариялайды?

7. Өзіңіз атап өткен құндылықтар туралы түсіндіріңіз. 

8. «Толеранттылық» деген ұғымды қалай түсінесіз?

Мұғалімге арналған ақпарат:

Қазақстан халқы Ассамблеясының Төрағасы – Қазақстанның тұңғыш Президенті Нұрсұлтан Назарбаев. 18 әртүрлі конфессиялардың, 130 ұлттың бір жерде өмір сүруінің негізі ретінде толеранттылық – Қазақстан Республикасының мемлекеттік саясатының маңызды қағидаларының бірі.

1995 жылғы 16 қарашада Парижде ЮНЕСКО-ның 28-ші Бас конференциясында 185 мүше-мемлекеттің толеранттылық принциптері декларациясында анықталғандай, толеранттылық «біздің әлеміміздің мәдениеттерінің алуан түрлілігін, өзін-өзі көрсету формалары мен адами тұлғаны тану тәсілдерін құрметтеу, қабылдау және дұрыс түсіну» дегенді білдіреді.

Қазіргі уақытта көптеген елдердегі азаматтық қоғамдар толеранттылықты планетадағы бейбіт өмірдің негізгі принципі ретінде таңдайды.                                   Н. Назарбаевтың «Болашаққа бағдар: рухани жаңғыру» мақаласында: «Бұл – тарлан тарихтың, жасампаз бүгінгі күн мен жарқын болашақтың көкжиектерін үйлесімді сабақтастыратын ұлт жадының тұғырнамасы. Мен халқымның тағылымы мол тарихы мен ерте заманнан арқауы үзілмеген ұлттық салт-дәстүрлерін алдағы өркендеудің берік діңі ете отырып, әрбір қадамын нық басуын, болашаққа сеніммен бет алуын қалаймын. Бұл ретте, тұтас қоғамның және әрбір қазақстандықтың санасын жаңғыртудың бірнеше бағытын атап өтер едім. Мақсатқа жету үшін біздің санамыз ісімізден озып жүруі, яғни одан бұрын жаңғырып отыруы тиіс. Бұл саяси және экономикалық жаңғыруларды толықтырып қана қоймай, олардың өзегіне айналады».

Тұжырымдаманың маңыздылығы 1995 жылы 30 тамызда Қазақстан Республикасының Конституциясында бекітілген және басқа заңнамалық актілерде баяндалғандығымен ғана емес, сонымен бірге оның қазақ халқының даналығына негізделуімен қатар еліміз үшін толеранттылық қағидатының мәнділігімен де ерекшеленеді.

ХХ ғасырдың бірінші жартысындағы кеңестік дәуірдегі тоталитаризмнің қысымымен болған көптеген этникалық топтарды мәжбүрлеп қоныс аудару және репрессиялау туралы драмалық оқиғаларды бүкіл әлем біледі. Қазақстандық отбасылар панасыз қалған адамдарды шын жүректен қабылдады. Көптеген ингуштар, шешендер, немістер, поляктар және басқа да көптеген халықтар бар иммигранттар Қазақстанда тек баспана ғана тапқан жоқ, олардың ұрпақтары осы күнге дейін қазақ жерінде бейбіт өмір сүруде.

Мемлекет этникалық тілдер мен мәдениеттердің дамуын қолдайды.

88 мектепте оқыту өзбек, тәжік, ұйғыр және украин тілдерінде жүргізіледі.

Ал 108 мектепте 22 қазақстандық этностың тілдері жеке пән ретінде оқытылады.

Елде 15 тілде 35 баспа басылым шығарылады.

Телеарналар эфиріне 11 тілде хабарлар шығады.

Елімізде 14 орыс, өзбек, сондай-ақ ТМД елдері бойынша бізде ғана ұйғыр, корей және неміс театрлары жұмыс істейді.

«Әртүрлілік бірлігі» қағидаты қазіргі тәуелсіз Қазақстанның келбетін барлық 130 этникалық топтар қалыптастырады, олардың өкілдері өздерін қазақстандықтар деп санайды.

Біздің елімізде шамамен 820 этномәдени бірлестік бар, бұл ширек ғасырға қарағанда 20 есе көп.

Барлығының табысқа жетуі үшін үлкен мүмкіндіктері бар.

Астанамыздағы Бейбітшілік және келісім сарайы, облыс орталықтарындағы Достық үйі олардың игіліктері үшін жасалған.

Білімге, жаңа идеяларға ашықтық, ұлттық кодты сақтау және Қазақстанның эволюциялық даму жолы – жалпыұлттық тарихи сана мен жалпы құндылықтардың берік негізін құрайтын қайнар көздері.

Бұл Ассамблеяның жауапты міндеті болып табылады.

Ассамблея этномәдени бірлестіктердің күш-жігерін біріктіруді қамтамасыз етеді, ұлттық мәдениеттерді, Қазақстан халқының тілдері мен дәстүрлерін қалпына келтіруге, сақтауға және дамытуға көмектеседі. Ассамблея жұмысының арқасында біздің елімізде ұлтаралық және конфессияаралық келісімнің бірегей үлгісі қалыптасты, сенім, ынтымақтастық және өзара түсіністік ерекше атмосфера орнады, бұл кезде әрбір азамат этникалық немесе діни шығу тегіне қарамастан, Конституциямен кепілдендірілген азаматтық құқықтар мен бостандықтардың барлығына ие болады.

Талқылаудан кейін педагог білім алушыларды өздері таңдаған тақырып бойынша қысқаша эссе жазуды ұсынады:

1. Толеранттылық дегеніміз не?

2. Қазақстан халқы Ассамблеясының құндылығы неде?

3. Достық пен келісім – бұл ...

III кезең (15 минут)

Білім алушылар өз қалаулары бойынша эссе оқиды, ал басқа білім алушылар түсініктеме беріп, өз әсерлерімен бөліседі.

Сабақ соңында педагог сабақтың жалпы қорытындысын шығарады, рефлексия жүргізеді.

«Астана тарихы - Тәуелсіз Қазақстан тарихы»
 Н.Ә. НАЗАРБАЕВ

6- кейс
«Евразия жүрегіндегі қала»
Мақсаты мен міндеті:

- Елбасы Н.Ә. Назарбаевтың астананың қалыптасуы мен дамуындағы рөлін көрсету;

- патриотизмге, Отан алдындағы жауапкершілік пен мақтаныш сезімін қалыптастыруға тәрбиелеу;

- сын тұрғысынан ойлауды дамыту.

Өткізу формасы: сынып сағаты

Сабақты өткізуге қажетті жабдықтар мен материалдар: бейнебаян, презентация материалы, фондық музыка, таза парақтар мен маркерлер.

Бұл кейстің қосымшасында Н.Ә. Назарбаевтың кітаптары туралы слайд-шоу жасауға арналған материалдар берілген.

Н.Ә.Назарбаев кітаптарының виртуалды көрмесі (слайд-шоу).

Астана фотосуреттерінен галерея (слайд-шоу).

САБАҚ БАРЫСЫ
I КЕЗЕҢ (5-7 минут)
Астананы көшіру идеясы туралы мұғалімнің кіріспе сөзі.

Біздің Отанымыздың астанасы – қазір әлемдегі ең көрікті, әрі әдемі 

қалалардың бірі. Астанаға келген қонақтар оның көркіне таңдай қағыц, таңырқай қарайды. Бұл Елбасы Н.Ә. Назарбаевтың сіңірген өлшеусіз еңбегі жатыр. Мұндай астана ешқашан болмаған. 

Нұрсұлтан Әбішұлы ел егемендігін алғаннан кейін Қазақстанның өзіндік рәмізі болуы керектігін бірден түсінді. 1997 жылы егемен Қазақстанның Тұңғыш Президенті астананы Алматыдан Ақмолаға көшіру туралы шешім қабылдады. Мұндай шешімнің қабылдануына қаланың геосаяси тұрғыдан елдің  орталығында, аса ірі көлік жолдарының қиылысында орналасуы, қажетті көлік және телекоммуникациялық инфрақұрылымның, елорданы дамытуға қажетті бос жерлердің болуы себеп болды.

1998 жылы 6 мамырда Қазақстан Республикасы Президентінің Жарлығына сәйкес Ақмоланың аты  Астана болып өзгертілді.1999 жылы ЮНЕСКО шешімімен Қазақстанның астанасына медаль тапсырылды және «Бейбітшілік қаласы» жоғары атағына ие болды.

Бүгінгі таңда Отанымыздың астанасы - еуразиялық кеңістіктің орталығы, мұнда қазіргі заманғы саяси, экономикалық және әлеуметтік-мәдени мәселелер бойынша түрлі басқосулар өткізіледі. 

«Астана  көрінісі»  слайд-шоу. 

Тақтада Н.Ә. Назарбаев портреті, астана көріністері..

Талқылауға арналған сұрақтар:

1.  Қазақстанның астанасы Алматыдан Ақмолаға қашан көшірілді?

2. Елорданы Ақмолаға көшіру кезінде қандай қиындықтарға тап болдыңыз?

3. Бұл мәселелер қалай шешілді?

4. Сіз астанаға бардыңыз ба? Қандай әсер алдыңыз?

5. Астананы 15-20 жылдан кейін қалай елестетесіз?

Таңдау бойынша бейнероликтер:

1. «Целиноград.Акмола. Астана. Путешествуя во времени» (2:26)

(https://www.youtube.com/watch?reload=9&v=hGceAfagm18) 

2. «Акмолинск-Целиноград-Акмола-Астана-Нур-Султан» (10:05)

(https://www.youtube.com/watch?v=E5GKGx-zDXM) 

3. «Астана - город будущего» (2:16) (https://www.youtube.com/watch?v=3BubmuFYQ5k )

4. «С высоты птичьего полета: как Астана преобразилась» (0:44)

(https://ru.sputniknews.kz/video/20180613/6011690/astana-preobrazheniye-syemka.html)

5. «Астана - потрясающий город» (4:19)

(https://www.youtube.com/watch?v=TCHZsV3o9uw) 

Міне, біз бірге отырып «Нұр-Сұлтан көрінісі» презентациясын тамашаладық. Астананың көрікті жерлерін көрдік. Астана - Отанымыздың жүрегі. Отан деген екі ұғым бар: кіші Отаны және үлкен Отан. Үлкен Отан – Сендер өмір сүретін мемлекет. Кіші Отан - сенің туып-өскен үйің, көшең және ауылың.

 II КЕЗЕҢ (20 минут)
Білім алушылар 3 топқа бөлінеді. Алдымен оқушыларға әртүрлі пішіндегі немесе түстердегі қағаз кескіндері беріледі.

Мысалы, №1 топ жасыл түспен / үшбұрыш формасы бойынша; № 2 топ қызыл түспен / квадрат формасы бойынша;  №3 топ көк түспен / шеңбер формасы бойынша қалыптасады.

Мұғалім әр топтың мақсаттары мен міндеттерін түсіндіреді.

Топтар өздеріне берілген тапсырмаларды талқылайды және орындайды, және осы жоба бойынша презентация дайындайды.

№1 топ «Зерттеушілер». Олар «Менің елімнің тарихы» жобасын әзірлейді және таныстырады.
№2 топ «Аналитиктер». Олар кішкентай Отанымыздың проблемаларын, өзекті мәселелерін тауып, оларды шешудің жолдарын ұсынады.

№ 3 топ «Стратегтер». Олар кіші Отаның даму стратегиясын ұсынады және болжам жасайды.

III КЕЗЕҢ «Қорытында» (10 минут)

Жобалар презентациясы (әр топ өз жобасын ұсынады).

Сабақ соңында мұғалім жұмыстың жалпы нәтижелерін қорытындылайды.

ҚОСЫМША

Н.Ә.Назарбаев кітаптары бойынша виртуалды көрмеге арналған материалдар 

Подробнее: https://tengrinews.kz/kazakhstan_news/opublikovana-kniga-nursultana-nazarbaeva-334682/

«Мұғалім — бұл ата-ана: 

әлем есігін ашады»

7-кейс 

«Назарбаев Зияткерлік мектептері»

Сабақтың түрі: ойын сабақ

Мақсаттары: 

- білім алушыларды алғашқы «Назарбаев Зияткерлік мектебімен» таныстыру;

- Тұңғыш Президент – Елбасының біздің орта білім берудегі ең басты жетістігімізге көзқарасын түсіндіру;

- білім алушылардың бойында көшбасшылық қасиет қалыптастыру.

Кейстің шешімі

Әдістемелік түсініктеме:

Сабақты өткізуге келесі құралдар мен материалдар қажет: бейнеролик, презентациялық материалдар, таза парақтар, музыкалық орталық, фондық музыка. Назарбаев Зияткерлік мектептерінің құрылуы туралы мәтін.

Сабаққа дейін қатысушылардың 2 жұмыс тобын құру қажет. Жаңа материалды тамашалап және тыңдап болғаннан кейін әр топ сұрақтарға жауап береді. Әділқазылар командаларды әр дұрыс жауап үшін 1 балл беріп бағалайды. 

САБАҚТЫҢ БАРЫСЫ. 

I КЕЗЕҢ «КІРІСПЕ».

Мұғалім Назарбаев Зияткерлік мектебі туралы ақпарат ұсынады. Бейнеролик/презентацияны қарау ұсынылады.

https://youtu.be/5ViffaEVplo?t=84

II КЕЗЕҢ. «НЕГІЗГІ». 

Мысал ретінде 2010 жылдың 1-қыркүйегінде Нұр-Сұлтан қаласында химия-биология бағытындағы алғашқы  Назарбаев Зияткерлік мектебінің ашылуы туралы әңгімелейді.

«Бұл мектеп – ғылым, экономика және саясат салаларында болашақ басқарушылық қызметке жан-жақты дайындалған дарынды балаларға арналған» - деді Н.Назарбаев мектепті ашу салтанатында.

Тұңғыш Президент-Елбасының бастамасымен елімізде «20 зияткерлік мектеп» жобасы жүзеге асырылуда.

Зияткерлік мектептердің алдында өмір қоятын сұрақтардың жауабын оқушылардың өздері таба білуді; өз істерінің нәтижесін бағалай білу мен жауапкершілігін көтеруге дайын болуды үйрету міндеті тұр, бұл бүкіл өмір бойы білім жинау, сол білімді шығармашылықпен қолдану білігі ретінде өздігінен білім алу және өздігінен даму дағдыларын қалыптастырудың негізі болып табылады.

Тұңғыш Президент-Елбасы Н.Назарбаевтың «Қазақстан дағдарыстан кейінгі дүниеде: болашаққа интеллектуалдық секіріс» баяндамасында «ұлттық интеллектің ядросын құру қажет; Қазақстанның интеллектуалды элитасын тәрбиелеудің іргетасы болатын мектептер құру» - деп атап көрсетілген. Яғни, зияткерлік мектептер білім беру сипатындағы міндеттерді ғана шешіп қоймай, ертеңгі күні еліміздің болашағын анықтайтын интеллектуалды элита қалыптастыруы қажет.

Тұңғыш Президент-Елбасының алға қойған міндеттерін орындау үшін, оқушылардың барлық қызығушылықтары мен қабілеттерін толық қамтуға жағдай жасайтын, жаратылыстану-математика бағытындағы білім беру бағдарламаларын жүзеге асыруға қабілетті зияткелік мектептер жүйесін ашу қажет болды.

«Бұл мәселе жылдам шешілуі мүмкін емес, оны жүзеге асыру үшін ұзақ уақыт бойы жұмыс істеу қажет. Оны өскелең ұрпақтан бастау керек. Үш тұғырлы білім беруді дамытуға жан-жақты көмек көрсету керек. Зиялы қауымды тарту, өзекті шығармаларды басып шығаруды талқылау, тілді үйренудің жаңа әдістерін ілгерілету маңызды», - деп санайды Н.Назарбаев.

Әдістемелік түсініктеме:

Назарбаев Зияткерлік мектептерін құрудың мақсаттарымен таныстыруды топтық формада ұйымдыстыру дұрыс болады. Топтық жұмысқа бағыт: әр топқа және жанкүйерлерге Назарбаев Зияткерлік мектебі туралы материалды тыңдау және тамашалау қажет. Жұмыстан соң ойын ұйымдастырылады.

Жүргізуші – командаларға сұрақтар қояды, сұрақты талқылауға берілген уақытты қадағалайды, сынып тізімінде жауап беретін оқушыны белгілейді (мұғалім жүргізуші ретінде болуы мүмкін). Екі команда – сынып оқушыларының санынан құрастырылады. Команданың мүшелері үстелдің басына бір-біріне қарсы отырады. Әр команда өз капитанын таңдайды, оның қызметі – жауаптың дайындығын анықтап отыру, басқа балалар - көрермендер. Олар ойынның барысын бақылайды. Егер екі команда да сұраққа дұрыс жауап бермесе, онда жүргізуші көрермендерден көмек сұрай алады. 

Әдістемелік түсініктеме: 

Жүргізуші командаларға сұрақ қояды. Сұрақты талқылауға бір - екі минут уақыт беріледі. Жауап беру құқығы дайындығын туралы бірінші белгі берген командаға беріледі.

III КЕЗЕҢ «ҚОРЫТЫНДЫ».

Әдістемелік түсініктеме: 

Сабақтың соңында педагог жұмыстың жалпы қорытындысын жасайды.

Талқылауға арналған сұрақтар:

1. Назарбаев Зияткерлік мектебі дегеніміз не?
2. Назарбаев Зияткерлік мектебін құрудың мақсаты?

3. Алғашқы  Назарбаев Зияткерлік мектебі қашан және қайда құрылды?
4. Назарбаев Зияткерлік мектебіне оқушыларды қандай қағидамен қабылдайды?
5. Назарбаев Зияткерлік мектебінде қандай мұғалімдер сабақ береді?
6. Назарбаев Зияткерлік мектебінде оқыту қандай қағида бойынша жүзеге асырылады?
8-кейс

«Қазақстан және ЭКСПО»

Мақсаты мен міндеттері: 
- «ЭКСПО-2017» көрмесінің астана мен тұтас Қазақстанның дамуы үшін рөлі мен маңыздылығын көрсету.

- білім алушылардың «ЭКСПО-2017» туралы білімін қалыптастыру;

- «ЭКСПО-2017» көрмесіне байыпты көзқараспен қарауға тәрбиелеу;

- туған қалаға, Отанға, тәуелсіз Қазақстанның жетістіктеріне деген сүйіспеншілікке, патриоттық сезімге тәрбиелеу;

- белсенді қарым-қатынас, көпшілік алдында сөйлеу, өз пікірін және көзқарасын дәлелдеу және қорғау дағдыларын дамыту.

Сабақтың түрі: дөңгелек үстел.

САБАҚ БАРЫСЫ

I КЕЗЕҢ «КІРІСПЕ» (5 минут).
Құттықтау ретінде «Менің көңіл-күйім» шеңберіндегі ойын қолданылады. Балалар шеңберге тұрады. Әрқайсысы кезекпен бүгінгі көңіл-күйі туралы айтады.

Сәлемдесуден кейін балалар орындықтарда шеңбер бойымен отырады.

Шеңбер – күннің белгісі, жылу, жарық, өмір дегенді білдіреді.

Шеңбер – бірліктің, өзара көмектің, келісімнің символы.

Шеңбер – бұл достықтың белгісі және тек ынтымақта ғана қарсы тұра аламыз.

Шеңбер – бұл біздің планетамыз, біздің Жер және оның проблемалары дәл қазіргі уақытта біздің басты назарымызға айналуда.

Бүгін біз өз мемлекетіміз туралы сөйлесіп, әлемде және Қазақстан Республикасында болған және болатын оқиғалар туралы білетін боламыз. Сондай-ақ біз ЭКСПО  және «ЭКСПО-2017» туралы әңгімелесеміз және 28 жыл бұрын әлем картасында «Қазақстан Республикасы» деген атау қалай пайда болғанын білетін боламыз.  

II ЭТАП  (20 минут)

ЭКСПО туралы түсірілген бейнеролик көрсетіледі.
https://youtu.be/EYpcTakc6Yc

- Қазақстан Республикасының Тәуелсіздік алған күнін кім айтып береді? (1991 ж. 16 желтоқсан). Дұрыс.

- Қазақ КСР Жоғарғы Кеңесі 1991 жылғы 16 желтоқсанда Қазақстан Республикасының мемлекеттік Тәуелсіздігі туралы заңды қабылдады!

- Қазақстан жері шынымен де ғажап. Бұл жерде бір ғасырдан астам уақыттан бері 120-дан астам ұлт өкілдері тату-тәтті өмір сүрді.

- Балалар, енді біздің Республика туралы не білетіндеріңізді тексереміз. Шағын викторина өткізіп біліміңізді тексеріп көрейік.

https://youtu.be/EYpcTakc6Yc

Викторина:

1. Қазақстан Республикасының мемлекеттік рәміздері (Ту, елтаңба, әнұран)

2. Ұлттық валюта (теңге)

3. Қазақстанда кімнің бастамасымен ЭКСПО өтті? (Н. Назарбаев)

4. Наурыз қашан тойланады (21-23 наурыз)

5. Қазақстанның ең ұзын өзені (Ертіс 4248 км)

6. Шаңырақ нені білдіреді (Шаңырақ - елтаңбаның жүрегі. Бұл - ошақ, отбасы)

7. Қазақстанның астанасы (Нұр - Сұлтан) 

Жарайсыңдар!

- Тақтадан не көріп тұрсыз?Бұл қандай эмблема? (логотипті) 

- EXPO-2017 көрмесінің эмблемасы (ЛОГОТИП)

- Көрме қай жерде өтті? (Астанада/Нұр-Сұлтанда)
 «ЭКСПО» - дүниежүзілік көрмесі, жәрмеңкелер немесе World Expo (ағылшынның exposition сөзінен шыққан)  – онда дүниежүзінің елдері өздерінің ғылымдағы, техникадағы, мәдениеттегі және өнердегі жетістіктерін көрсетеді.

Біздің басты жетістігіміз – тәуелсіз Қазақстанды құрғанымыз. Елдің жаңа елордасы – Астананы салдық. Бұл заманауи қала біздің бойтұмарымыз бен мақтанышымызға айналды. Біз еліміздің мүмкіндігін әлемге көрсету үшін оның әлеуетін пайдалана алдық. Дәл сол себептен де халықаралық қауымдастық Қазақстанды ЭКСПО-2017 Халықаралық көрмесін өткізу орны ретінде таңдады. 
 «EXPO-2017» дүниежүзілік көрмесі – біздің мақтанышымыз және символымыз болып табылады». Н.Ә. Назарбаев.
Слайд. Түсінікті нақтылау «Дүниежүзілік көрме» («World Expo»).

https://youtu.be/0l_YA2uqUsI
Әлемнің едәуір дамыған елдері 150 жылдан астам уақыт ішінде өз жетістіктерімен мақтанып және басқалардың жетістіктерін бағалау үшін кезең-кезеңмен жиналып отырады. Бұл дәстүр әлемдік көрмелер, немесе «ЭКСПО» аталып кетеді. Дүниежүзілік көрмелерді өткізу нәтижесі халықаралық, экономикалық, саяси, мәдени және ғылыми байланыстарды кеңейту болып табылады. Дүниежүзілік көрмелер бес жылда бір рет өтеді.  

«Дүниежүзілік көрме» немесе World Expo деп аталатын ірі халықаралық шара алғаш рет 1851 жылы Ұлыбританияда өтті. Көрменің басты мақсаты – жаңашыл ғылыми-техникалық жетістіктер, даму перспективалары, сонымен қатар бүкіл әлем елдерінің тарихы, дәстүрлері мен мәдениеті көрсетіледі.
Слайд. «ЭКСПО» өткен қалалар» https://youtu.be/cvNwb4vyjDg

1998 жылы Португалияның Лиссабон қаласында EXPO "Мұхиттар болашақтың мұрасы" тақырыбымен өтті.

2008 жылы Испанияның Сарагоса қаласында өткен EXPO көрмесі "Су – тұрақты даму кепілі" тақырыбын таңдады.

2010 жылы Қытайдың Шанхай қаласында EXPO көрмесі "Жақсы қала – жақсы өмір" тақырыбымен өтті.

2012 жылы Оңтүстік Кореяның Ёсу қаласында өткен EXPO көрмесінің маскоты – Yeony мен Suny. Көрме "Жанды мұхит және жағалау аумақтары" тақырыбымен өтті.

2015 жылы Италияның Милан қаласында өткен EXPO-ның ұраны "Ғаламшарды асырау. Тіршілік қуаты" болса, Фуди деп аталатын маскоты көрменің басты тақырыбын бейнелеген.

       Экспо-2017 көрмесі—  Қазақстанның елордасы Нұр-Сұлтан қаласында 2017 жылдың 10 маусымынан  бастап 10 қыркүйегіне дейін өтті. Оған 115 мемлекет және 22 халықаралық ұйым қатысты. Көрмеге 3 млн адам қатысты. 

EXPO көрмесіне милиондаған туристер қатысты, сондықтан әрбір ел өз мәдениетіндегі ұлттық өзіндік ерекшеліктерін танытатын және өздерінің экономикалық және технологиялық дамуының деңгейін бүкіл әлемге көрсететін бірегей павильон құруға тырысты.  

Дүниежүзілік «ЭКСПО-2017» көрмесін өткізу байқауында  Қазақстанның жеңіске жету жолы.

«ЭКСПО-2017»  орталық Азия мен ТМД елдері ішінде әлемдік масштабтағы ең алғашқы көрме болды. Мұндай құрмет кез келгеннің еншісіне тие бермейді. 

EXPO-2017 тақырыбы - «Болашақ энергиясы»,    әлемдік қауымдастықты толғандыратын энергияның баламалы көздері сияқты, ең өзекті тақырыптардың бірін баяндайды.   Көрменің  тақырыбын "Экспо 2017"  атты айқын жазылған қысқа логотип тамаша бейнелеген:  гүл күлтелерінің шеңбер бойымен ассиметриялық орналасуы энергияны және мәңгілік қимылды білдіреді. Көрмеде жаңартылатын энергия көздері және «жасыл экономика» қағидатын  іске асыру жөніндегі идеялар мен шешімдер көрсетілді:  өзін қамтамасыз ету үшін энергияны туындыратын ғимараттар, «ақылды үйлер», электрмобильдер, биотынмен жүретін автомобильдер және тағы басқалар.   

EXPO-2017  көрме кешенінің жалпы алаңы  орасан зор -     174 гектар. Оның ішінде  25 гектар  тікелей көрме аймағына бөлінген, оған Қазақстанның  Ұлттық павильоны, халықаралық, тақырыптық және корпоратвитік павильондар кіреді.  Барлық салынған объектілер көрменің «Болашақ энергиясы»  - басты тақырыбына бағынады. 

Сфера кешені EXPO-2017 көрмесінің архитектуралық  көрігіне айналды. Ғимаратта ең жаңа технологиялар қолданылған. Осылайша, екі шусыз желгенераторларының жұмысы арқасында, Сферадағы энергияны тұтынуды төмендету  мүмкін болды.   

Сфера табаны маңында 5000 кв. м. аумақта екі негізгі аймаққа бөлінген Ұлттық павильон орналасады. Қазақстанмен танысу аймағы келушілерді Қазақстанның жер бедерімен, мәдениеті, тарихы, қазіргі жағдайы және келешегімен таныстырады. «Жасампаз энергия» аймағында отандық ғалымдардың «жасыл экономика» тақырыбы бойынша ең үздік жобалары көрсетілген.  

Сфераның әр деңгейінде   энергетиканың бір бағыты көрсетілген – ғарыш, күн мен жел, биомассалар, су және кинетикалық энергия. Соңғы деңгей келешек Нұр-Сұлтанды – Қазақстаның 2050 жылдағы  елордасын көрсетті.   

 Сферада сондай-ақ,  төрт тақырыптық павильон да орналасты, олар көрмелердің мынадай тақырыптарын көрсетті: «Энергия әлемі», «Келешек  үшін энергия», «Барлық халыққа арналған энергия», «Менің келешек энергиям».

«Миға шабуыл». Блиц-сұрақтар. Сұрақтарды тақылау.

1. Көрме дегеніміз не?

2. Дүниежүзілік көрме дегеніміз не?

3. Дүниежүзілік көрме алғаш рет қайда өтті?

4. Көрменің негізгі тақырыптары қандай?

5. Көрмелер қай елдерде өтті?
Бейне-презентация «EXPO-2017».

III КЕЗЕҢ «ҚОРЫТЫНДЫ».

Жоғарыда айтылғандарға сүйене отырып, «ЭКСПО-2017» Қазақстанның жаңа тарихындағы маңызды оқиғалардың бірі болды деп есептеуге болады, және бұл іс-шараны өткізу еліміздің имиджін қалыптастыруға, экономика мен мәдениеттің дамуына зор үлес қосты.

Ең бастысы ЭКСПО аясында білгендерін ортаға салу, пікір алмасу болып саналады. «Болашақ энергиясы» тақырыбы бойынша 100-ге жуық ел өздерінің жетістіктерін көрсетті. 
Талқылауға арналған сұрақтар:

1. Көрмелер өткізу аясында қажет болатын ғимараттар.

2. Көрменің негізгі тақырыбы - «Болашақ энергиясы».
«Біздің күшіміз – прагматикалық бірегейлікте!»

Н.Ә. НАЗАРБАЕВ

9-кейс

Н.Назарбаевтың бітімгершілік миссиясы

Мақсаты мен міндеттері:

- білім алушыларды Тұңғыш Президент – Елбасының бітімгершілік қызметімен таныстыру;

- патриотизмді, Отанды және Жер бетіндегі бейбітшілікті қорғау мақсатында мемлекетімізде жүргізіп жатқан іс-әрекеттерге жауапкершілік және мақтаныш сезімін тәрбиелеу.

Өткізі формасы: ізденіс сабағы
Сабақты өткізуге келесі құралдар мен материалдар қажет: бейнеролик, презентациялық материал, музыкалық орталық, фондық музыка, Қазақстан Республикасының «Бітімгершілік қызметі туралы» Заңының мәтіні, таза қағаз парақтары.

Сабаққа дейін қатысушылардың жұмыс тобын құру қажет. Әр топ екі тапсырмадан орындайды: бітімгершілік қызметі эмблемасын ойлап табу, бейнелеу және түсіндіру; Н.Назарбаевтың бітімгершілік қызметі туралы хабарламалар дайындау.

САБАҚТЫҢ БАРЫСЫ. 

I КЕЗЕҢ 

Тақырып бойынша мұғалім және оқушылар маңызды және қызықты хабарламалар жасайды. Педагог Қазақстан Республикасының 2015 жылғы 15 маусымдағы № 320-V «Қазақстан Республикасының бітімгершілік қызметі туралы» Заңынан қысқаша ақпарат береді.

Бейнеролик/презентация қарау ұсынылады.

II КЕЗЕҢ. 

Талқылауға арналған сұрақтар:

1. Посткеңестік елдермен ынтымақтастық.

2. Қазақстанның ұстанымы – еуропалықтар көзімен.

3. Н.Назарбаевтың бітімгершілік бастамалары.

4. Қазақстанның ішкі саясаты.

5. Қазақстан дүниежүзілік аренада. Елбасының ерен еңбегі.
III КЕЗЕҢ. 

Қазақстанның бітімгершілік қызметінің тарихы 15 жылдан астам уақытты қамтиды. Біздің әскери қызметкерлер әлемнің түкпір-түкпірінде бейбітшілік пен қауіпсіздікті сақтау бойынша операцияларға қатысты.

Бітімгершілік қызмет халықаралық қоғамдастыққа қарулы қақтығыстарды болдырмау мен тоқтатуға жәрдемдесуге, сонымен қатар гуманитарлық көмек көрсетуге бағытталған. Бітімгерлердің жұмысының негізгі қағидалары - заңдылық, халықаралық құқық нормаларының сақталуы, турашылдық және бейтараптылық; турашылдық және бейтараптылық; жергілікті халықтың әдет-ғұрыптары мен дәстүрлерінің құрметтелуі; бейбітшілікке мәжбүрлеу жөніндегі операцияларға қатысу жағдайларынан басқа, ұрыс қимылдарына қатыспау болып табылады.

Бітімгершілік қызметтің басты міндеттерінің бірі – тараптар келіспеушіліктерінің алдын алу, қақтығыстардың қарулы қақтығыстарға ұласуына жол бермеу, күш көрсету іс-қимылдарын тоқтатуға дипломатиялық құралдармен және әдістермен жәрдемдесу. Бұл өте маңызды, себебі кез-келген қақтығысты өршітпей алдын алып отырған дұрыс. Алайда жанжалға дейін жетсе, онда оны реттеу үшін барлық шараларды қолдануы қажет.

Сондықтан бұндай жағдайда бітімгершілер БҰҰ Жарғысына сәйкес бірлескен халықаралық шараларға қатысады, бітімгершілік операциясы аймағында қарулы шабуылдан аумақты және халықты қорғайды, атысты тоқтату шарттарының сақталуын қамтамасыз етеді. Сонымен қатар, бітімгершілік күштері босқындардың проблемаларын шешуге көмек көрсетеді, гуманитарлық көмекті жеткізеді, инфрақұрылымды қалпына келтіреді, құқықтық тәртіпті, халықтың қауіпсіздігін және ең бастысы – адам құқығының сақталуын қамтамасыз етеді.
Бұл Тұңғыш Президент – Елбасы қол қойған Қазақстан Республикасының 2015 жылғы 15 маусымдағы № 320-V «Қазақстан Республикасының бітімгершілік қызметі туралы» Заңы өте уақытылы болған құжат екендігі өте маңызды. Ол күрделі халықаралық қарым-қатынас кезеңінде жұмыс істей бастады.
Жаңа заң қазақстан Президентінің, ҚР Үкіметінің, Қорғаныс министрлігінің және бітімгершілік қызмет саласындағы басқа да мемлекеттік органдардың құзыреттілігін айқындайды. Сонымен бірге, ұлттық контингенттің бітімгершілік операцияларына қатысуы туралы шешім қабылдау тәртібі құжатпен реттелген. 

Н.Назарбаевтың бітімгершілік қызметін белгілейтін бір мысал ретінде Қазақстанның Тұңғыш Президенті – Елбасы Н. Ә. Назарбаевтың ЕҚЫҰ жаңғырту бойынша қызметін айтуға болады, ұйым Хельсинки принциптерінің мықты іргетастасын негізге ала отырып, қауіпсіздік саласындағы диалогты жандандыруға және «жаңа ғимарат» құрылысына көшуге мүмкіндік берді. «Астана декларациясын қабылдау Астанада өткен ЕҚЫҰ саммитінің маңызды қорытындысы болды, ол қатысушы-мемлекеттердің ЕҚЫҰ-ның негізін қалаушы принциптеріне және құндылықтарына бейілділігін, сонымен қатар қазіргі әлемде Ұйымның қажеттілігінің және өзектілігінің маңыздылығын дәлелдеді».

Еліміздің Тұңғыш Президенті – Елбасы Н. Назарбаев мемлекеттер арасындағы достық және интеграциялық қатынастарға әрдайым ерекше көңіл бөледі. Мысалы, Ислам ынтымақтастық ұйымы арқылы көптеген халықаралық өткір проблемаларды шешуге өз үлесін қосты. Қазақстан Ислам ынтымақтастығы ұйымына 1995 жылы мүше болды. Содан бері Қазақстан, Ислам әлемінде пайдалы ұсыныстар жасаумен тұрақты сөз сөйлеп, ұйымның беделді елдердің біріне айналды. 2011 жылы Қазақстан осы ұйымға төрағалық етті және сол жылы ұйымның Астаналық резолюциясы қабылданды.

Тұңғыш Президент – Елбасының бітімгершілік қызметімен таныстыруды топтық формада өткізген дұрыс болады. Сабаққа дейін құрастырылған топтар жұмыстың алдында презентация (5 минут) жасайды, оның барысында Н.Назарбаевтың бітімгершілік қызметі туралы еңбектері көрсетеді.

IV КЕЗЕҢ. 

Топтық жұмысқа бағыт: әр топқа Тұңғыш Президент – Елбасының бітімгершілік қызметі туралы бір мысал таңдап алу және талдау қажет; посткеңестік кеңістіктегі мемлекеттермен достық қарым-қатынасты талқылау; Н.Ә. Назарбаевтың бастамаларын (Украинадағы, Сириядагы және т.б. жағдайларды) талқылау.

V КЕЗЕҢ.

Сабақтың соңында педагог жұмыстың жалпы қорытындысын жасайды.

Сабақтың соңында оқушылар өздерінің бақылау нәтижелерін талқылай отырып, өзідерінің белсенділігіне және жұмыс сапасына баға береді.

Сабақты жағымды нотада аяқтау үшін, «Қошемет» жаттығуларының бір нұсқасын (Қошемет-мадақтау, іскерлік қасиетті қошеметтеу, сезімдік қошеметтер) қолдануға болады. Қошемет барысында оқушылар бір-бірінің сабаққа қосқан үлесін бағалайды және бір-біріне, мұғалімге өткізілген сабақ үшін алғыс білдіреді. сабақты аяқтаудың бұндай нұсқасы әр баланың тұлға ретіндегі маңыздылығын мойындауға мүмкіндік береді.

«..Сәлем, саған, астана!»

С. Мусалимов

10-кейс
«Қазақстанның астанасы – Н. Назарбаев армандаған қала»

Өткізілу формасы: интерактивті форма
Мақсаты және міндеттері:

- Тұңғыш Президент – Елбасы Н.Ә. Назабаев өмірінің үлгісінде оқушылардың көшбасшылық туралы түсініктерін кеңейту: шешім қабылдау, өз еліне деген жауапкершілік, болжау білігі, қойылған мақсатқа нық қадам жасау;

- Қазақстан астанасын көшіру, жаңа қала салу үлгісімен өз елінің тарихын үйренуге қызығушылығын арттыру, Қазақстанның астанасы туралы танымал адамдардың пікірлерімен таныстыру;

- өз астанасының тарихын зерттеу және жаңа қала салу үлгісі арқылы оқушылардың бойында патриотизмді қалыптастыру.

Кейстің шешімі

Әдістемелік түсініктеме: 

Сабақты өткізуге келесі құралдар мен материалдар қажет: «Еуразия жүрегінде» кітабы, астана туралы бейнеролик, презентациялық материал, музыкалық орталық, фондық музыка, тақтада толтырылмаған дөңгелек сызба-нұсқалар, С.Мусалимовтың «Сәлем, Астана!» әні, Д.Ақтановтың «Менің Қазақстаным» әні, таза парақтар, текше қағаздарға жазылған сын есімдер және етістіктер, сын есімдер: қамқоршыл, жауапты, батыл, аңдағыш, жігерлі; етістіктер: шешім қабылдайды, болжай алады, алға қойған мақсатына барады, жауапкершілікті өз мойнына алады, қамын ойлайды, көмектеседі, халықты ойлайды, ұжым туралы ойлайлы, өз үлгісімен оқытады және басқалар.

https://ru.sputniknews.kz/Astana_20years/20180620/6085784/nazarbaev-astana-citaty-o-stolice.html
САБАҚТЫҢ БАРЫСЫ. 

I КЕЗЕҢ (4+4 минут).

Сабақтың басында мұғалім сабақтың тақырыбын айтады «Қазақстанның астанасы – Н. Назарбаев армандаған қала».Біз көшбасшылық және көшбасшы қасиеттерін білеміз, бірақ алдымен ойын ойнаймыз. Ол үшін қатысушылардың «Орынбор», «Алматы», «Астана- Нұр-Сұлтан» жұмыс топтарын құру қажет. Команда құру бойынша мұғалімнің тапсырмаларын орындау арқылы, әр топ шеңберге тұрады: 
І кезең.

1. Бір-біріңе қарап күлімсіреп, қолдарыңнан ұстаңдар.

2. Үлкен, кіші, жоғары, төмен шеңбер жасаңдар.

3. Бастарыңды түйістіру арқылы түймедағы гүлін жасаңдар.

4. Сол қолыңды оқушының иығына қой, оң қолыңмен оның басын сипа -1,5 мин. 

2-кезең. Өз тобыңның жұмбақ-скульптурасын жаса, көрші топтар естімеуі тиіс, олар тек сендердің жұмбақтарыңызды шешулері тиіс 3 мин + презентация 2 минут.

Мұғалім: рахмет, балалар! Сендерге жаттығу ұнады ма? Ойынның бірінші бөлігі несімен пайдалы болды? Иә, ол сендерді біріктірді және көңіл-күйлеріңді көтерді. Ойынның екінші бөлігінде сендер скульптура құрау тапсырмасын алдыңдар.Осы сәтте кім идея берді және «Кәнекей!» деді. Кім балама идея ұсынды? Кім идеяны құптады және сол идеяны майда-шүйдесіне дейін жүзеге асыруға тырысты? Кім скульптураның презентациясын әзірледі? Міне, балалар, бастамашылық, болжау білігі, жауапкершілікті өз мойнына алу, жақсы идеяларды қолдау, сол идеяларды жүзеге асыру көшбасшылардың ерекшелігі болып табылады. Сендердің бәріңе бәрекелді, азаматсыңдар деп айтамын, өйткені сендер бәрің өздеріңнің көшбасшылық қасиеттеріңді көрсеттіңдер. Енді келесі тапсырмаға көшейік – 4 минут.

II КЕЗЕҢ - 22 мин. 

Педагог үш топқа постерге ақпарат толтыру туралы тапсырма береді, олардың әрқайсысының өз тапсырмасы болады: 

1-топ. Қиылған текше қағаздардан көшбасшыға тән сын есім түріндегі қасиеттерді іздейді. 

2-топ. Қиылған текше қағаздардан көшбасшы істейтін етістіктерді іздейді. 

3-топ. Тұңғыш Президент – Елбасы Н.Ә. Назарбаевқа тән көшбасшылық қасиеттерді табады – 4 мин. + басқа топтың постерін оқуға – 2 мин.

Топ аралық іс-әрекет. Топтар постерлерімен ауысады және басқа топ әзірлеген постерлерді қорғайды. Өздерінің келісімін білдіреді және өз пікірлерімен бөліседі.

Педагогтың сұрақтары: Көшбасшы қандай қасиеттерге ие болуы тиіс? сендер қандай көшбасшыларды білесіңдер, неліктен оларды көшбасшы деп санайсыңдар? Н.Ә. Назарбаев көшбасшының қандай қасиеттеріне ие?

Н.Ә. Назарбаевтың көшбасшылық қасиеттерін бірі Қазақстанның астанасын Ақмола қаласына көшіруі және кейіннен елорданың Астана және Нұр-Сұлтан атауларына өзгертілуі болды.

Астананы Ақмола қаласына көшіру шешімі туралы бейнеролик/презентацияны тамашалау ұсынылады.

Тұңғыш Президент – Елбасы Н. Назарбаевтың астананы Алматы қаласынан Ақмола қаласына көшіру туралы әңгімесі мысал ретінде алынады.

Мұғалім: үзіндіге назар аударыңыздар және көшбасшының қандай қасиеті байқалғанын айтыңдар?

«Кез келген жағдайда, барлық жағын ойластырып және өлшеп-пішіп көру керек болды. Ақыр-соңында, қанша ақша керек? Оларды қайдан аламыз? Деген сұрақтар туындады. Бірден барлық билік тармақтары көшу керек пе, әлде бұл процесті ондаған жылдарға созу керек пе? Табысты аяқталуы үшін, неден бастау керек? Сонымен қатар, ақыр аяғында астананы қайда көшіру керек Ақмолаға, Қарағандыға, Ақтөбеге әлде басқа қалаға ма?» – деп жазды Н.Назарбаев.
Мұғалім: Бұл жерде Н.Ә.Назарбаевтың қандай қасиеті көрініс тапты? Иә, шешім қабылдау, жауапкершілікті өз мойнына алу білігі. Ролигімізді одан әрі қарайық. Мына үзіндіде Н.Ә.Назарбаевтың қандай қасиеті көрініс тапқаны туралы ойланыңдар.

Нұрсұлтан Назарбаев оның идеясы бірден қолдау таппағандығын атап көрсетті. Үкімет, парламент, кеңесшілер және кейбір қызметтестер, астананы көшіру жоспары туралы естігенде, бір сөзбен айтқанда артқы аяқтарына тік тұрды деп айтуға болады. «бір күні түнде, дәлірек айтқанда түнгі сағат екіде, кенеттен ойыма – Астана! деген ой сап ете қалды. Астана ол әрқашанда астана! Қазақ тілінде өте әдемі айтылады. Орысшада да, ағылшыншада да сол сияқты үнделеді. Астана – бұл атауда табандылықтың, беріктіктің және нақтылықтың реңі бар! Астананы көшіруден күтетін біздің ортақ көңіл-күйіміз бен болжауларымызды айқындайтын қысқа ұран тәрізді», - деп есіне алады Тұңғыш Президент – Елбасы.

Мұғалім: Балалар, бейнероликті көрмес бұрын қойылған сұраққа жауап беруге дайынсыңдар ма? Иә, бұл пайда болған қиындықтарға қарамастан алға қойған мақсатқа қарай жүру білігі. Берілген үзіндіде қандай қиындықтар пайда болды?

Мұғалім: Балалар, неліктен біз Тұңғыш Президент – Елбасының жаңа қала салу туралы арманы орындалды деп айта аламыз? Біздің астанамыз – қазіргі заманның қаласы екендігін дәлелдеңдер. Астанада не бар, ал Қазақстанның басқа қалаларында жоқ? (білім алушылар астананың көрнекті жерлерін атайды). Астананың Нұр-Сұлтан болып өзгертілуі туралы не білесіңдер? Бұл қашан болды? 

Астана атауын өзгерту туралы мемлекеттік құжатпен таныстыру: 2019 жылдың 23 наурызында Президент Қасым-Жомарт Тоқаев Сенатқа Астана қаласының атауын тәуелсіз Қазақстанның Тұңғыш Президенті – Елбасының құрметіне Нұр-Сұлтан қаласы деп өзгерту ұсынысын жасады. Бұл халықтың Елбасының ерен еңбегіне деген құрметі. Әлемде астананың атауын өзгерту туралы мысалдар көп, мысалы, Америка өздерінің астанасын бірінші президенті Джордж Вашингтонның құрметіне атады. Бұл Президенттің еңбегіне көрсетілген құрмет.

Мұғалім: Балалар, қалай ойлайсыңдар, көшбасшы болып туа ма, әлде қалыптаса ма? Әрине, көшбасшы болып қалыптасады. Бүгін сендер ойын барысында, өз бойларыңда көшбасшылық қабілеттің бар екенін байқадыңдар. Сендердің бойларыңдағы көшбасшылық нышаны нағыз шынайы көшбасшылыққа айналуы үшін не істеу керек? (Оқушылардың жауаптары мен ойлары). Жарайсыңдар, сендер бойларыңда көшбасшылық қасиеттерді өз-өзіңді үздіксіз тәрбиелеу арқылы дамытуға болатынын дұрыс анықтадыңдар. Онда сендер Тұңғыш Президент – Елбасы сияқты алға қойған мақсаттарыңа жете аласыңдар.

Әдістемелік түсініктеме:

Көшбасшыға тән тұлғалық қасиеттермен танысу, көшбасшы болып тумайтындығы, бойында нақты қасиеттерді дамыта отырып көшбасшы болып қалыптасатындығы туралы оқушылардың түсінігін дамыту.

«Көшбасшы қасиеттері» сызба-нұсқасын ұжымдық толтыру.


[image: image11]
III КЕЗЕҢ (7 минут). ҚР Тұңғыш Президенті – Елбасы Н.Назарбаевтың қызметі туралы әңгімелер,естеліктер айтылады.. Оқушылар Қазақстанның астанасы және Н.Назарбаевтың қызметі туралы белгілі адамдардың бірнеше пікірін дайындайды.  
Махмұтбай Әміреұлының сөзіне жазылған «Елбасы–Елорда» әнін хормен орындау 

	Сарыарқа төсінде, 

Сән беріп Есілге. 

Жас қала – Бас қала,
Астана өсуде. 
Күн болып қарайды, 
Шуақ боп тарайды. 
Әлемге нұр шашқан, 
Астанам арайлы. 
Туғандай қиялдан,
Үйлері бір арман. 
Аспандап барады, 
Аяулы ұлы ордам. 
Елбасы тілегі, 
Елімнің жүрегі

	Жасанған елорда, 

Туған жер тірегі,

Даламның кеңдігі, 

Тауымның ерлігі. 

Елордам тұр сенде, 

Елбасым ерлігі. 

Елордам қуатты,
Шырайлы, шуақты.

Шұғыла шаша бер, 

Алтын күн сияқты. 

Астана ақ қала, 

Ақ мәрмәр пәк қала.

  Шарықтап, қарыштап, 

Шалқи бер, шаттана.



Әдістемелік түсініктеме:
Рефлексия – 3 мин. 
Мұғалім:

- Сіздерге сабақ несімен пайдалы болды? 
- Н.Ә.Назарбаевтың ұлт көшбасшысы ретіндегі қандай қасиеттері туралы білдіңдер? 
-Сендер неліктен өз бойларыңда көшбасшылық қасиеттерді дамытасыңдар?
Қымбатты оқушылар!  Тұңғыш Президент – Елбасы Н.Назарбаев сияқты биік мақсаттарға жетулеріңе тілектеспін.

11-кейс 

«Еліміздің астанасы»

Мақсаты: білім алушылардың Қазақстан Республикасының Тұңғыш Президенті – Ұлт көшбасшысы Н.Ә. Назарбаев және оның Қазақстанның заманауи астанасын салудағы рөлі туралы білімдерін кеңейту. 

Міндеттері:
· білім алушылардың бойында қазақстандық патриотизмді, ұлттық келісімді, белсенді азаматтық ұстанымды қалыптастыру;

· Тұңғыш Президент Н.Назарбаевтың Қазақстанның заманауи астанасын салудағы рөлін түсіну;

· өз Отанының, еліміз астанасының тарихына деген қызығушылығын дамыту;

· өз еліне және оның тарихына деген мақтаныш сезімін тәрбиелеу. 

Өткізу түрі: Топпен жұмыс. Талқылау.

САБАҚ БАРЫСЫ:

1-КЕЗЕҢ (10 минут)

Қазақстанның астанасы туралы ролик көрсету (1-2 минут).

Мемлекеттік біртұтастықтың, тәуелсіз мемлекеттің нығаюының, әл-ауқатының символы ретінде астана туралы мұғалімнің кіріспе сөзі.
Дереккөз: https://e-history.kz/ru/contents/view/378 © e-history.kz

Нұр-Сұлта́н (орыс. Нур-Султан») (бұрынғы Ақмола облысы, Целиногра́д, Ақмола́, Астана́) — 1997 жылғы 10 желтоқсаннан бастап Қазақстан Республикасының астанасы. 

Ақмола мәртебесіне 1862 жылдың 26 қыркүйегінде ие болған.  2019 жылғы 1 ақпандағы есеп бойынша қала тұрғыны 1 082 222 адамды құрады, бұл Қазақстандағы Алматы қаласынан кейінгі екінші көрсеткіш болып табылады. Миллионер-қала мәртебесіне қала тұрғыны 1 002 874-ке жеткен 2017 жылғы маусымда қолжеткізді.   

Нұр-Сұлтан еліміздің солтүстігінде, Есіл өзенінің бойында орналасқан. Әкімшілік аумағы жағынан қала 4 ауданға бөлінеді. 

Бұдан кейін мұғалім 5 топқа бөлінуді және «Білемін. Білгім келеді. Білдім» технологиясын қолдана отырып топпен жұмыс жасауды ұсынады. 
(1-кесте)

1-кесте. «Білемін. Білгім келеді. Білдім» стратегиясы
	БІЛЕМІН
	БІЛГІМ КЕЛЕДІ
	БІЛДІМ

	
	
	


Топтар Қазақстанның астанассы туралы кестенің екі бағанын: «Білемін» және Білгім келеді» толтырады (5 минут).

Толтырғаннан кейін әр топтан модератор толтырылған кестені таныстырады. Мұғалім топтың істеген жұмысының қорытындысын шығарады (1-2 минут)

ІІ КЕЗЕҢ (20 минут)

Мұғалім топта зерделеп талқылау үшін барлық топқа 5 түрлі мәтін ұсынады. Содан кейін «БІЛДІМ» бағанын толытруды сұрайды.

1-мәтін. 

«Астана – Қазақстан Республикасының астанасы, мемлекеттің біртұтастығының символы, стратегиялық ойлар мен тәуелсіз мемлекеттің нығаюының квинтэссенциясы, XXI ғасырдың ультразаманауи мегаполисін салудың аса маңызды ұлттық жобасы. Қазақстан Республикасының Президенті Н.Ә. Назарбаевтың стратегиялық ойы еліміздің ұзақ мерзімге дамуының перспективалы желісін анықтады, астананы көшіру тәуелсіз мемлекеттің тарихындағы жаңа жаһандық дәуірдің бастауы болды. 1994 жылғы 6 шілдеде Қазақстан Президенті Қазақстан Республикасының Жоғары Кеңесінің пленарлық отырысында «Қазақстан Республикасының астанасын көшіру туралы» баяндама жасады. Сол күні Жоғары Кеңес астананы Алматы қаласынан Ақмолаға көшіру туралы тарихи шешім қабылдады.

1997 жылы 10 қазанда Қазақстан Халқына Жолдауында Президент: «ХХІ ғасырға аяқ басар кезеңде өз таңдауымызды – Сарыарқаның төрінде, көк аспан астында жаңа астанамызды жария етеміз...» деп атап өтті.   
Бұдан былай ғасырлар бойы кең байтақ еліміздің төрінде халықтың тағдырына қатысты шешімдер қабылданатын болады. Бұл жерде Отанымыздлың жүрегі соғатын болады. Осы жерде үшінші мыңжылдыққа аяқ басар кезеңде Қазақстан өз тарихи тағдырын анықтайтын болады». 1997 жылдың 20 қазанында ҚР Президенті Н.Ә. Назарбаевтың «Ақмола қаласын Қазақстан Республикасының астанасы деп жариялау туралы» Жарлығы шықты. 

2-мәтін.  

«1997 жылдың 20 қазанында ҚР Президенті Н.Ә. Назарбаевтың «Ақмола қаласын Қазақстан Республикасының астанасы деп жариялау туралы» Жарлығы шықты. Соған сәйкес, 1997 жылдың 10 желтоқсанынан бастап Ақмола қаласы егеменді Қазақстанның астанасы болды. Жарлық шыққаннан бастап бір айдан кейін 1997 жылдың 8 қарашасында қалаға Қазақстанның Мемлекеттік рәміздерінің эталондары: мемлекеттік ту, елтаңба және президенттік штандарт келді. Тәуелсіз Қазақтанның тарихында жаңа кезең басталды. 1998 жылдың 6 мамырында ҚР Президентінің Жарлығына сәйкес Қазақстанның астанасы Ақмола қаласының атауы Астана қаласы болып қайта аталды. Қайта атау жергілікті атқарушы және өкілетті органдардың өтініші бойынша қала жұртшылығының тілектерін ескере отырып және Қазақстан Республикасы Үкіметінің жанындағы Мемлекеттік ономастикалық комиссияның қорытындысы негізінде жүргізілді. 1998 жылдың 10 маусымында егемен Қазақстанның жаңа астанасының халықаралық тұсаукесері өтті. Астананы халықаралық таныстыру жылы Қазақстанның 2030 жылға дейінгі даму стратегиясын іске асырудың бастамасы болып табылады. Ұлы даланың көшпенді өркениетінің көптеген ғасырлық тарихында бастау алған Астана Орталық Азия аймағының ірі мегаполисіне айналып келеді. «Астананың сапалық және сандық жағынан өсуі Астананың сәулеттік бейнесімен тікелей байланысты. Қаланың бас жоспары Президент Нұрсұлтан Назарбаевтың қалаға көрнекті жапон зодчим Кисе Курокаваның Еуразиялық келбетін беру туралы идеясын ескере отырып жасалды». Астананың бірегей құрылыстары әлемнің кез келген мегаполисін безендіруге қабілетті, ал елорданың жаңа нысандарының әрқайсысы терең символды, экспрессивті және серпінді. Есіл өзенінің жағасында орналасқан заманауи қала өзінің қарқынды шарықтау, фантастикалық жобаларымен, даңғылдардың жарық шырақтарымен таң қалдырады. 1999 жылы Астананы әлем мойындады.

3-мәтін

«Тәуелсіз Қазақстанның жаңа Астанасы ЮНЕСКО-ның "Әлем қаласы" марапатына ие болды. Бұл атақ ғаламшардың жаңа қалаларына беріледі, олар қысқа уақыт ішінде әлеуметтік-экономикалық, саяси және мәдени дамудағы елеулі жетістіктерге қол жеткізе алды, ұлтаралық және конфессияаралық ынтымақтастықты нығайту бойынша мақсаттарды жүзеге асырды. 1999 жылғы 16 шілдеде Боливия астанасы Ла-Паседе ЮНЕСКО Бас хатшысы Федерико Майор Астанаға "әлемдік қала" халықаралық конкурсының жеңімпазы медалі мен сертификатын табыс етті. Осы уақыттан бері Астана "Бейбітшілік қаласы" атағына ие болды. Астананың экономикасы қарқынды дамып келеді. Астананың даму тактикасы мен стратегиясы "Астананың гүлденуі – Қазақстанның гүлденуі" (2001 ж.), "Астана қаласының орнықты дамуының 2030 жылға дейінгі Стратегиялық жоспары" (2006 ж.) бағдарламаларында белгіленген. Қала экономикасында арнайы экономикалық аймақтар (АЭА), технопарктер, жоғары технологиялар сияқты тиімді механизмдер пайдаланылады, тепловоздар, вагондар, тікұшақтар, күн батареяларының модульдерін өндіретін Қазақстан үшін жаңа өнеркәсіп салалары дамуда. Астана – Қазақстанның инновациялық жүрегі. Елорда басқа өңірлер үшін қозғалыс векторларын айқындай отырып, Республикалық инновациялық процестің локомотиві болып табылады. Қалалық дамудың әртүрлі факторларын бірыңғай жүйеге біріктіретін SmartAstana (Ақылды қала) жобасының Тұжырымдамасы әзірленді және іске асырылуда. Қазіргі кезеңде Астана Қазақстанда болып жатқан барлық үдерістердің тоғысуы болып табылады. XXI ғасырда мемлекетіміздің алдында тұрған стратегиялық міндеттерді жүзеге асыруға қабілетті қаланың бірегей бейнесі қалыптасты.

4-мәтін

«2007 жылғы мамырда Қазақстан Президентінің ұсынысы бойынша ҚР Конституциясының мәтініне мемлекеттің астанасы – Астана қаласы туралы бап енгізілді. Елорданы көшіру жігерлі және өршіл жастардың өзін-өзі дамытуы мен мансап жағынан өсуі, көшбасшылардың жаңа буынын, жаңа астананың белсенді құрылысшыларының қалыптасуы үшін барынша жағдай жасады. 

Елорда халқы – еліміздегі ең жас адамдардың бірі. Елорда тұрғындарының орташа жасы - 32 жас. Елорданы құрамы бойынша көпұлтты аймаққа көшіру көпұлтты мемлекетті нығайтуға, елдегі этникалық топтар арасындағы достық пен келісімді сақтауға және арттыруға ықпал етті. Рухани-интеллектуалдық дискурстың негізгі ұғымына төзімділік, ал көпұлтты қауымдастық (жүзден астам этностар) өзіне тән ерекше астаналық рухы бар бірыңғай қалалық анклав болып табылады. Астана бастапқыда тек әкімшілік ғана емес, сонымен қатар Қазақстанның ғылыми және мәдени орталығы ретінде қалыптасты. 

Нұр-Сұлтан – бұл 500-ден астам білім беру ұйымы жұмыс жасайтын жас қала. Отандық жоғары мектептің флагманы Назарбаев Университеті болып табылады, оның айналасында зияткерлік-инновациялық кластер құрылды. Оны қалыптастыру "Жол картасы" жобасында көзделген және ғылымды қажетсінетін жобалар мен белгілі инновациялық және өндірістік компаниялардың бөлімшелерін орналастыру үшін индустриялық хай-тек-алаң құру, технопарк және бизнес-инкубатор, инжиниринг орталығы, Технологияларды коммерцияландыру орталығы, венчурлік қор кіретін болады. 

Нұр-сұлтан қаласы – Еуразиялық аймақтың ірі мәдени орталығы, еліміздің мәдени астанасы және Ұлттық коммуникациялық орталық болып табылады. Елордалық университеттер, мұражайлар, театрлар, мұрағаттар, көрмелер, көркем шеберханалар, шығармашылық одақтар, концерттік алаңдар астананы ең үздік дәстүрлер мен мәдениет жетістіктерінің қорғаушысы етеді. Астананың мәдени өмірінің айтулы оқиғасы "Астана Опера" классикалық опера және балет театрының ресми ашылуы болды.

 Театр күмбезінің астында еліміздің Тұңғыш Президенті Н. Назарбаев "Қазақстан-2050" Стратегиясымен сөз сөйледі, онда мәдениетті ұлттың генетикалық кодының ажырамас бөлігі ретінде атап өтті.

5-мәтін 

«Бүгінде Нұр-Сұлтан қаласы – маңызды жаһандық саяси оқиғалардың ошағы. Қазақстанның астанасын Астанаға көшіре отырып, Қазақстанның жаңа халықаралық жауапкершілігі, көпвекторлық және жаһандық қауіп-қатерлерге қарсы күреске қатысу қағидаттарында құрылған Қазақстанның сыртқы саясаты жаңа мазмұнға және іске асыруға ие болды. 

Тәуелсіз мемлекеттің сыртқы саяси қызметін жүзеге асыру Нұр-Сұлтан - дипломатиялық Астананың мәртебесін анықтап, әлемге танымал болды. Қазақстанның астанасы әлемдік қоғамдастықта шын мәнінде әлемдік ауқымдағы саяси оқиғалармен байланысты.

Қазақстан астанасында осындай халықаралық ұйымдардың мемлекет және үкімет басшылары кеңестерінің кездесулері өте жоғары деңгейде өтті:

* Шанхай Ынтымақтастық Ұйымы (ШЫҰ)

* Тәуелсіз Мемлекеттер Достастығы (ТМД • )

* Еуразиялық экономикалық қоғамдастық (ЕурАзЭҚ)

* Ұжымдық қауіпсіздік туралы шарт ұйымы • ҰҚШҰ)

Астана ХХІ ғасырдың нақты геосаяси орталығы ретінде әлемде 2010 жылғы 1 желтоқсанда ЕҚЫҰ саммитінде танылды. Қазақстан ЕҚЫҰ-ның төрағасы ретінде Еуразиялық қауіпсіздік пен ынтымақтастық саясатының бастамашысы және жолсерігі болды. ЕҚЫҰ саммитінде қабылданған Астана декларациясы жаһандық қауіпсіздіктің барлық бағыттары бойынша одан әрі келісілген жұмысқа жол ашатын бірегей құжат болды. 

ХХІ ғасырдың басында Астана толеранттылықты, бейбітшілікті және интеграцияны насихаттау және оған шақыру бойынша шынайы жалпы планеталық диалог алаңына айналды. 

Халықаралық деңгейде конфессияаралық келісім мен халықтың бірлігін нығайту бойынша біздің мемлекетіміздің бірегей тәжірибесі әлемдік және дәстүрлі діндер лидерлерінің съездері болып табылады (2003,2006,2009, 2012 жж.). 

Астананың әлеуетті мүмкіндіктерін мойындау EXPO-2017 дүниежүзілік көрмесін өткізу болды. Қазақстанның Тұңғыш Президенті "Қазақстан - 2050" Стратегиясында: "Еліміздің жаңа астанасы – Астананы салдық. Бұл – біздің символымыз бен мақтанышымызға айналған заманауи қала. Біз әлемге еліміздің мүмкіндіктерін көрсету үшін елорданың әлеуетін пайдалана алдық. Сондықтан халықаралық қоғамдастық Қазақстанды "EXPO-2017" дүниежүзілік көрмесін өткізу орны ретінде таңдады. Егер Астана болмаса, бұл болмас еді. Мұндай құрметке бәрі ие бола бермейді. Біздің еліміз ЕҚЫҰ-ға төрағалық еткен, осы Ұйымның Саммитін және өзінде EXPO – 2017 планетарлық деңгейдегі іс-шараны өткізген барлық посткеңестік кеңістіктегі елдердің алғашқысы болып отырғандығын айту жеткілікті».

Қазақстанның астанасы – Нұр-Сұлтан қаласы бүгінде еліміздің әкімшілік орталығы ретінде ғана емес, Қазақстанда болып жатқан қайта құрулардың, жасампаз энергияның, халықтың өз күшіне сенуінің, өз болашағына және өз ұрпақтарының болашағына деген үміті мен сенімінің символы ретінде қабылданады. Жаңа астананың жылнамасы жалғасуда. Мұнда жаңа жүзжылдықта ұлттық тарихтың хроникасы құрылады».

«БІЛДІМ» бағанын толтырғаннан кейін топ модераторлары орындалған жұмысты таныстырады. 

Мұғалім топтардың жұмыс қортыныдысын шығарады.  

Бұдан кейін тақтааға өз қалауымен бір оқушы шығады және сыныптағы басқа оқушылармен бірлесе талқылай отырып тапсырманы орындайды. Затем 

 
Тапсырма: Сыныптың ортасында постерге Қазақстан барлық астаналарының атауларын жазу (3 минут). 

«Елбасы даналығы»
Мақсаты мен міндеттері:  

- білім алушыларда Елбасының даналығы мен көрегендігі, елдің қалыптасуына, дамуы мен нығаюына, оның бүкіл әлемге әйгілі болуына қосқан баға жетпес үлесі туралы білімдерін кеңейту;

- ҚР Тұңғыш Президенті – Елбасының өмірі мен қызметінің үлгісі негізінде білім алушыларда мақтаныш және патриоттық сезімдерін қалыптастыру.

Өткізу формасы: зерттеу сабағы
Сабақты өткізу үшін келесі жабдықтар мен материалдар қажет: бейнероликті көрсетуге арналған жабдық, «Елбасы жолы» фильмінен шағын үзінді, Елбасының өмірі мен қызметіне қатысты қызықты және танымдық мәліметтері бар парақшалар, постерлер.

Сабақ басталғанға дейін оқушылардың жұмыс топтарын құру қажет. 

Сабақ барысы

I КЕЗЕҢ (10 минут)

Мұғалім: Құрметті оқушылар, сіздер мына суреттерді өзара қалай байланыстырар едіңіздер?
(Оқушылар жауабы тыңдалады)

Мұғалім: Әлбетте, бұл адамдарды қажырлы еңбек, халқына деген сүйіспеншілік, таудай талап, әлемдік өркениетке басқан қадам, бәйтеректей асқақ арман байланыстырады. Айдын ағаларың да, Карина қызымыз да өзіміздің қаламыздың оқушылары, бұлардың бала күнгі арманы – елін, жерін әлемге таныту еді. Олар бұл арманына қол жеткізді.

Ал, Нұрсұлтан Әбішұлының Қазақстан тарихында алатын орны қандай?

(Оқушылар ойы тыңдалып, талқыланады).

Мұғалім:  Дұрыс айтасыңдар! Елбасымыз шетелдік арналарға берген сұхбатында «Мен өз елімді әлемге мәдениеті мен білімі, бірлігі мен ынтымағы жарасқан ел ретінде танытқым келеді. Бұл – менің басты арманым» деген екен. Міне, қиын-қыстау кезеңде Елімізге пана болып, өзінің даралығын көрсеткен Елбасымыздың үлкен арманы мақсатқа айналып, бүгін сендер соның куәгері болып отырсыңдар! Олай болса, сабақтың  мақсатымен таныс болайық. 

Мұғалім оқушыларды сабақтың мақсатымен таныстырады. Таныстырып болған соң, алдыңғы оқуды қайталау мақсатында Елбасының өмірі мен қызметіне қатысты қызықты әрі тың деректер жазылған қима қағаздар үлестіреді. Оқушылар (жұп бойынша) 2 минут ішінде жылымен оқиғалар ретін дұрыс баспалдақ бойынша орналастыру керек.

«Табыс баспалдағы» әдісі.

Оқушылар Елбасының қызметінің негізгі кезеңдерінен табысқа жету сатысын құрайды, содан кейін дұрыс таңдау бойынша өзара бағалау жүргізіледі.

II КЕЗЕҢ (15 минут)

 «Елбасы жолы» киноэпопеясынан үзінді көрсетіледі.

Оқушылар 4 топқа топтасады. 

Әр топ төмендегі тақырыпта таныстырылым дайындайды. 

1. «Халық және Елбасы» 

2. «Тәуелсіздік тірегі»       

3. «Әлем және Қазақстан» 

4. «Елбасы даналығы»    

Әр топ өзіне берілген тақырыпқа байланысты постерде презентация дайындайды.  

«Үзік ой орындығы» Оқушылар  тәрбие сағаты бойынша сұрақ дайындайды. «Үзік ой орындығына» отырған оқушы жауап береді. Оқушылар Елбасының Тәуелсіздік жылдарында халқына сіңірген қажырлы еңбегі мен келер ұрпаққа қалдырған мәңгілік мұрасы туралы ой бөлісіп, болашаққа бағдарлану арманнан басталатын айтады.
III КЕЗЕҢ (15 минут)

Талқылау. «Басты  сауал» стратегиясы

Мұғалім сұрақ қояды:  «Мен кіммін?» деген сауал маңызды ма,  әлде  «Мен қандаймын?» деген сауал маңызды ма? 

Оқушылар жауабы тыңдалып, мұғалім сабақтың мақсатына оралады.

«Елбасы туралы ойларым» «Елбасы мен үшін не істеді» «Мен кім боламын?»  тақырыптарында оқушыларға қысқа эссе жазуға тапсырма беріледі. 

«Еркін микрофон»  Рефлексия. Өз еріктері бойынша оқушылар өз эсселерін оқиды.

Содан кейін мұғалім сабақты қорытындылайды. 
13-кейс 

«Қазақстан Республикасының Тұңғыш Президенті»
Мақсаты мен міндеттері:  

- білім алушылардың елдің қалыптасуына, дамуына және нығаюына баға жетпес үлес қосқан Елбасының еңбек қызметі туралы білімін кеңейту;

- ҚР Тұңғыш Президенті – Елбасының өмірі мен қызметінің үлгісі негізінде білім алушыларда мақтаныш және патриоттық сезімдерін қалыптастыру;

- топта жұмыс істеу әдістеріне үйрету.

Өткізу формасы: дискуссия сабақ

Сабақты өткізу үшін келесі жабдықтар мен материалдар қажет: бейнероликті көрсетуге арналған жабдық, ҚР тәуелсіздігінің қалыптасуы жөнінде бейнеролик, қағаз, стикерлер, түрлі түсті маркерлер, қаламдар постерлер.

Сабақ басталғанға дейін оқушылардың жұмыс топтарын құру қажет. 

Сабақ барысы

I КЕЗЕҢ (10  минут)

Сыныпта жағымды психологиялық ахуалды қалыптастыру (5 минут)

«Көршіге комплимент» сергіту сәті 

Әр оқушы өз көршісінің есімінің бас әрпін атайды және осы әріптен басталатын сөзбен комплимент білдіреді.

Мұғалім оқушыларды ҚР тәуелсіздігінің қалыптасуы және оған жетудегі Елбасының рөлі туралы ақпаратпен қысқаша таныстырады. Бейнеролик көру ұсынылады (5 минут).

Кеңестік жүйенің құрсауынан босап шыққан республикалар «кеңестік», «социалистік» деген атаулардан бас тарта бастады. 1991 жылғы желтоқсанның 10-ы Республика Жоғарғы Кеңесінің сессиясында Қазақ Кеңестік Социалистік Республикасының атауын Қазақстан Республикасы деп өзгертті.

КСРО-ның ыдырау процессін тездеткен 1991 жылғы тамыз бүлігі 1991 жылдың қазанына қарай көптеген республикалардың өз тәуелсіздігін жариялауына септігін тигізді. 1991 жылы 16 желтоқсанда Республиканың Жоғарғы Қеңесінің жетінші сессиясында «Қазақстан Республикасының Мемлекеттік тәуелсіздігі туралы» Заң қабылданды. Осы күні Қазақстан өз тәуелсіздігін жариялады. Сонымен, 1991 жылғы 16 желтоқсан Республиканың тәуесіздік алған күні. 1991 жылдың желтоқсанның бірінде тұңғыш рет Қазақстан Республикасы Президентінің жалпыхалықтық сайлауы өтті. Сайлау нәтижесінде Нұрсұлтан Әбішұлы Назарбаев басым дауыспен (98,78 %) жеңіске жетті.

Бейнероликке сілтеме: https://www.youtube.com/watch?v=84OXpjHv2tw 
II КЕЗЕҢ (20 минут)

Бейнероликті көргеннен кейін мұғалім «Бірінші болу дегенді қалай түсінесіз?» тақырыбында дискуссия жасауды ұсынады. 

Мұғалім сыныпты екі топқа бөледі. Бір топ көшбасшы болудың жақсы жақтарын айтса, екінші топ жаман жақтарын айтады (5 минут). 

Әр топ өз аргументтерін ұсынады. Бір-біріне сұрақ қояды (5 минуттан).

Мұғалім қосымша сұрақтар қояды:

· Бірінші болған оңай ма?

· Көшбасшы болудың артықшылығы неде?

· Көшбасшы қандай қасиеттерге ие болуы тиіс?

·  «Ұлт көшбасшысы», «Елбасы» ұғымдары нені білдіреді?

Мұғалім дискуссияны аяқтайды, қорытындылайды, үздік спикерлерді атайды (5 минут).  

Топтарға тапсырма:  әр топ 2 минут ішінде Елбасы бірінші болып жасаған істер тізімін жазулары тиіс. Бір топ оқиды, екінші топ толықтырады (5минут).

III КЕЗЕҢ (10 минут)

Сабақты қорытындылау, нәтижелерді талдау, рефлексия, бағалау және өзін-өзі бағалау, ұсынымдар. 

Мұғалім дискуссияны жүргізу бойынша, команда аргументтерін ұсыну бойынша, дискуссия ережелерін сақтау бойынша топтар жұмысына пайымды пікірін білдіреді. 

Кері байланыс үшін сұрақтар:

1. Бүінгі сабақта Тұңғыш Президент Н. Назарбаев жөнінде не білдім?

2. Көшбасшы қандай қасиеттерге ие болуы тиіс?

3. Еліне қызмет ету дегенді қалай түсінесіз?

Сабақ соңында педагог сабақтың жалпы қорытындысын шығарады. 

14-кейс 

«Елін сүйген Елбасы»
Мақсаты мен міндеттері:  

- білім алушылардың Елбасы Н. Ә. Назарбаевтың өмірі мен қызметі, оның Қазақстанның дамуына қосқан зор үлесі туралы білімін кеңейту және тереңдету; 

- білім алушыларда Елбасы үлгісінде отансүйгіштікке және еңбекқорлыққа тәрбиелеу;

Өткізу формасы: шығармашылық сабақ
Сабақты өткізу үшін келесі жабдықтар мен материалдар қажет: бейнероликті көрсетуге арналған жабдық, Елбасы туралы шағын бейнеролик, постерлер.

Сабақ басталғанға дейін оқушылардың жұмыс топтарын құру қажет. 

Сабақ барысы

I КЕЗЕҢ (5 минут)

Мұғалімнің кіріспе сөзі

Құрметті балалар! 1 желтоқсан – Тұңғыш Президент күні. Біз бүгін ұлтымыздың кемеңгер данышпаны, еліміздің көреген көсемі, сарабдал саясаткер, ел үшін аянбай тер төккен тұңғыш Президентіміздің өмір жолы туралы мағлұмат аламыз.   

Бүгінгі сабақтың тақырыбы: «Елін сүйген Елбасы».

Сабақтың тақырыбымен таныстыру.

Оқушылармен сабақтың мақсатын талқылау.

II КЕЗЕҢ (25 минут)

Мұғалім: Президент күні – мемлекет мерейі. Оның үстіне мемлекетті қалыптастырудың бастауында тұрған тұлғаны ұлықтау, егемен елдің іргетасын қалаған тұлғаны ардақтау әрбіріміз үшін парыз.

1-тапсырма. 

Елбасы туралы шағын бейнебаян көрсетіледі. Оқушылар «Түртіп алу» әдісі арқылы маңызды ақпараттарды белгілеп отырады.

1. Елбасы болу үшін адамның бойында қандай қасиеттер болуы керек?

2. Елбасы Н. Назарбаевқа қандай сипаттама бересіңдер?

3. Елбасының еңбек жолы туралы не білесіңдер?

(Оқушылар бейнероликтен көрген ақпаратты негізге ала отырып, сұрақтарға жауап береді). 

2-тапсырма. Топтық жұмыс. Қысқаша ақпарат беру

І топ. Елбасының балалық шағы.

ІІ топ. Жұмысшы Нұрсұлтан.
ІІІ топ. Елім деп соққан жүрегі...(жасаған еңбектері)

ІV топ. «Елі сүйген Елбасы...» (Елбасыға арналған пікірлерге комментарийлер)

Кері байланыс: толықтыру, түзету.

Топпен талқылау

Сыныппен қорытындылау

3-тапсырма. Шығармашылық жұмыс
«Таңдап ал» әдісі арқылы оқушы өз қалаған тапсырмасын орындайды:
· Елбасы туралы ән айту;

· «Елбасы жолы – ұрпаққа өнеге» тақырыбында қысқаша эссе жазу;

· «Тәуелсіздік» тақырыбында сурет салу;

· Елбасыға арнап өлең шығару.

Кері байланыс: тақырыпты толық ашу қағидаты бойынша ауызша бағалау

III КЕЗЕҢ (10 минут)

Кері байланыс. «3-2-1»

·  Бүгінгі сабақтан алған 3 маңызды ақпарат;

·  Бүгінгі сабақта қиындық тудырған 2 аспект;

·  Бүгінгі сабақта ұнаған 1 іс-әрекет.

Мұғалім сабақты қорытындылайды. 

